ԱՄՓՈՓԱԹԵՐԹ

«ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ», ««ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»,  ««ԱՆԱՍՆԱԲՈՒԺՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ԴԵՂԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ 

	Առարկությունը, առաջարկության հեղինակը¸ գրության ստացման ամսաթիվը, գրության համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	ՀՀ վարչապետի խորհրդական Գ. Մալխասյան

ՀՀ վարչապետի 25.08.2015թ. 02/23.2/14415-15

հանձնարարական
	1. Ողջ նախագծի վերաբերյալ գտնում եմ, որ խոսքը ոչ թե պետք է գնա ծանուցում ներկայացրած անձանց, այլ ծանուցման ենթակա գործունեություն իրականացնող անձանց մասին, քանի որ ցանկացած ծանուցում չէ, որ կարող է ընդունվել: Գտնում եմ, որ սույն օրենքի նպատակը ոչ թե անձանց հաշվառումն է այլ, այլ ծանուցման ենթակա գործունեությամբ զբաղվելու իրավունքի՝ ծանուցման միջոցով ստացումն է:
	1. Ընդունվել է:
	1. Նախագծերում կատարվել են համապատասխան փոփոխություններ:

	
	2. Խնդիրը կարգավորելու համար անհրաժեշտ է համապատասխան փոփոխություններ կատարել նաև ՀՀ քաղաքացիական օրենսգրքում, որով չի նախատեսված սահմանափակում առանց ծանուցման տնտեսական գործունեության իրականացման համար: 


	2. Ընդունվել է:
	2.  ՀՀ քաղաքացիական օրենսգրքում համապատասխան փոփոխություններ կատարելու առաջարկի հետ կապված հայտնում ենք, որ համապատասխան փոփոխություններով նախագիծը գտնվում է Ազգային ժողովում: Նախագիծը ներկայացվել է «Առևտրի և ծառայությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օերնքների նախագծերի փաթեթի հետ: Փաթեթում ներառված են նաև պետական տուրքի, առանց ծանուցման գործունեության իրականացման հետևանքով առաջացող պատասխանատվության հետ կապված հարցեր:

	
	3. 4-րդ հոդվածի 1-ին մասի 2-3, և կետերը սկզբունքներ չեն, իսկ 4-6 կետերը կրկնում են միմյանց, 5-րդ կետի սկզբունքի էությունը չի երևում նախագծում:
	3. Ընդունվել է:
 
	3. Նախագծերում կատարվել են համապատասխան փոփոխություններ:

	
	4. 6-րդ հոդվածի 2-րդ մասում նշված ծանուցումը չի կարող տարածվել ՀՀ տարածքում:
	4. Ընդունվել է:
	4. 6-րդ հոդվածի 2-րդ մասը շարադրվել է հետևյալ խմբագրությամբ « 2. 2.
Ծանուցման ենթակա գործունեություն իրականացնող անձը ծանուցման ենթակա գործունեությամբ կարող է զբաղվել Հայաստանի Հանրապետության ամբողջ տարածքում:

Ծանուցման ենթակա գործունեություն իրականացնող անձը ծանուցման ենթակա գործունեությամբ կարող է զբաղվել Հայաստանի Հանրապետության ամբողջ տարածքում:»:

	
	5. 7-րդ հոդվածի 6-րդ մասի վերաբերյալ գտնում եմ, որ ոչ թե պետք է հաշվառման, այլ ծանուցման մերժման մասին պետք է գնա: Կարծում եմ, որ սույն օրենքի նպատակը ոչ թե անձանց հաշվառումն է, այլ համապատասխան գործունեությամբ զբաղվող անձանց մասին տեղեկատվության ստացումն ու այդ տեղեկատվության հաշվառումն է: Ծանուցմամբ անձինքն ձեռք են բերում ծանուցման ենթակա գործունեությամբ զբաղվելու իրավունք:
	5. Ընդունվել է:
	5. Նախագծերում կատարվել են համապատասխան փոփոխություններ:

	
	6. Գտնում եմ, որ ծանուցումը պետք է տրվի մեկ պետական մարմնի, որը հետագայում այդ մասին պետք է տեղեկացնի բոլոր շահագրգիռ մարմիններին: Այս դեպքում կլինի ծանուցման ենթակա գործունեությամբ զբաղվելու իրավունք ունեցող անձանց մեկ միասնական տեղեկատվական շտեմարան:
	6.Չի ընդունվել: Հաշվի առնելով, որ ծանուցման ենթակա գործունեությունները ներկայումս լիցենզավորվում են տարբեր պետական մարմինների կողմից՝ նպատակահարմար է լիազորությունների փոփոխություն չկատարել: Բացի այդ լիազոր մարմինների որոշման հարցը, ինչպես նաև պարզ լիցենիզաների մասով՝ վերապահված է ՀՀ կառավարությանը:
	

	
	7. 8-րդ հոդվածի վերաբերյալ հայտնում եմ, որ ոչ թե անձանց գործունեությունն է կասեցվում կամ դադարեցվում, այլ ծանուցման ենթակա գործունեությամբ զբաղվելու իրավունքն է կասեցվում կամ դադարեցվում:
	7. Ընդունվել է:
	7. Նախագծերում կատարվել են համապատասխան փոփոխություններ:

	
	8. Գտնում եմ, որ սույն օրենքի նախագծով հստակ պետք է նշված է ծանուցման գործունեությամբ զբաղվելու համար համապատասխան մարմնին ներկայացվող փաստաթղթերի ցանկը և դրանց ներկայացվող պահանջները: Այս դեպքում III գլխի անհրաժեշտությունը չկա, քանի որ ծանուցման ենթակա գործունեությամբ զբաղվելու իրավունք ունեցող անձը պարտավոր է կատարել այդ գործունեությանը վերաբերվող բոլոր իրավական ակտերի պահանջները:  «Լիցենզավորման մասին» ՀՀ օրենքում այդ մասին նշվել էր, որպեսզի բարդ լիցենզիայի դեպքում լիցենզավորման կարգերով այլ պայմաններ չնախատեսվեն, մինչդեռ ծանուցման ենթակա գործունեությամբ զբաղվելու համար նոր կարգեր չեն սահմանվելու:
	8. Ընդունվել է:
	8. Նախագծի 3-րդ գլուխը հանվել է:

	
	9. Գտնում եմ նաև, որ սույն օրենքի նախագծում ևս պետք է կիրառվեն «Վարչարարության հիմունքների և վարչական վարույթի մասին» ՀՀ օրենքի 32-րդ հոդվածի սկզբունքը: Մասնավորապես խոսքը վերաբերվում է 9-րդ հոդվածին:
	9. Չի ընդունվել: Ծանուցման ենթակա գործունեությամբ տնտեսավարող սուբյեկտը տեղեկացնում է լիազոր մարմնին գործունեությամբ զբաղվելու մասին, իսկ լիազոր մարմինը հաշվառում է համապատասխան գործունեությամբ զբաղվել ցանկացող սուբյեկտին՝ իրավաբանական անձի անվանման և պետական գրանցման համարի, անհատ ձեռնարկատիրոջ դեպքում՝ անհատ ձեռնարկատիրոջ անվան, ազգանվան և պետական հաշվառման համարի, իսկ ֆիզիկական անձի դեպքում՝ անվան, ազգանվան և անձնագրի սերիայի և համարի հիման վրա: Գործունեության իրականացման իրավունքը չի մերժվում, եթե ներկայացված տեղեկատվության մեջ առկա են լինում վրիպակներ, իսկ անձը հնարավորություն ունի այդ տեղեկատվությունը հրապարակվելուց հետո դիմել լիազոր մարմնին դրանք ուղղելու խնդրանքով: Կարծում ենք առաջարկվող մեխանիզմը առավել ճկուն է հնարավորություն է նախատեսում ծանուցման ժամանակ առկա վրիպակները ուղղելու հարցում:
	

	
	10. 10-րդ հոդվածի վերաբերյալ գտնում եմ, որ նշված կարգը պետք է սահմանի ՀՀ կառավարությունը, որը կլինի միասնական: Բացի այդ այլ օրենքներով ծանուցման հարցերը չեն կարգավորվում: Իմ մոտեցումը ևս արձանագրված է նախագծի 15-րդ հոդվածի 1-ին մասի 10-րդ կետում:
	10. Ընդունվել է:
	10. Նախագծում կատարվել են համապատասխան փոփոխություններ


	
	11. 14-րդ և 15-րդ հոդվածներից և նախագծից անհրաժեշտ է հանել ծանուցման ենթակա գործունեություն իրականացնող անձի կողմից գործունեություն սկսելու ժամկետի վերաբերյալ տեղեկատվությունը, քանի որ այն որևէ նշանակություն չունի: Անձը կարող է ցանկացած պահի սկսել կամ դադարեցնել համապատասխան գործունեությունը:
	11. Ընդունվել է:
	11. Նախագծում կատարվել են համապատասխան փոփոխություններ

	
	12. 19-րդ հոդվածում խոսքը պետք է գնա ծանուցման ենթակա գործունեությամբ զբաղվելու իրավունքի մերժման մասին:
	12. Ընդունվել է:
	12. Նախագծում կատարվել են համապատասխան փոփոխություններ

	ՀՀ բնապահպանության նախարարություն

043/21172-15,

2015-07-01
	Դիտողություններ և առաջարկություններ չկան:
	Ընդունվել է ի գիություն:
	

	ՀՀ էկոնոմիկայի նախարարություն

033/21261-15,

2015-07-01
	Համաձայն Նախագծի 9-րդ հոդածի 3-րդ մասի, եթե ծանուցում ներկայացրած անձը ներկայացված տեղեկատվութան մեջ կատարել է սխալներ (այդ թվում նաև՝ վրիպակներ, բացթողումներ, թերություններ), ապա լիազոր մարմինը հաշվառումն իրականացնում է ըստ ներկայացված տեղեկատվության, իսկ սխալ ներկայացված տեղեկատվության ռիսկը կրում է ծանուցում ներկայացրած անձը: Միաժամանակ,  լիազոր մարմնի պաշտոնական կայքում ծանուցում ներկայացրած անձն իր մասով թերություններ հայտնաբերելու դեպքում այդ մասին պատշաճ ձևով տեղեկացնում է լիազոր մարմնին՝ նշելով թերությունները և փոփոխման ենթակա տեղեկատվությունը: Լիազոր մարմինը պարտավոր է պատշաճ ձևով տեղեկացումը ստանալուց հետո 3 աշխատանքային օրվա ընթացքում կատարել հաշվառման մեջ առկա տեղեկատվության փոփոխություն և հրապարակել պաշտոնական կայքում: Արդյունքում ստացվում է, որ նույնիսկ ակնհայտ վրիպակների կամ թերությունների առկայության դեպքում լիազոր մարմինը պարտավոր է իրականացնել հաշվառում ըստ ներկայացված տեղեկատվության:


Հաշվի առնելով վերոգրյալը` առաջարկում ենք Նախագծով ամրագրել որոշակի մեխանիզմ, որը հնարավորություն կընձեռի լիազոր մարմնին ծանուցում ստանալու պահին որևէ սխալ (վրիպակ, բացթողում կամ թերություն) նկատելու դեպքում իր նախաձեռնությամբ հայտնել այդ մասին ծանուցում ներկայացրած անձին և նրա համաձայնությամբ շտկել ներկայացված տեղեկատվութան մեջ առկա սխալը (վրիպակը, բացթողումը կամ թերությունը), ինչը հնարավորություն կտա հետագայում խուսափել սխալ ներկայացված տեղեկատվության արդյունքում առաջացող հնարավոր բացասական հետևանքներից:

	Չի ընդունվել: Ծանուցում ներկայացրած անձի հաշվառումն իրականացվում է ըստ իրավաբանական անձի անվանման և պետական գրանցման համարի, անհատ ձեռնարկատիրոջ դեպքում՝ անհատ ձեռնարկատիրոջ անվան, ազգանվան և պետական հաշվառման համարի, իսկ ֆիզիկական անձի դեպքում՝ անվան, ազգանվան և անձնագրի սերիայի և համարի: Եթե այդ տեղեկատվության մեջ առկա լինի սխալ, ջնջում, վրիպակ, քերծվածք, որի հետևանքով անհնար լինի անհատականացնել տվյալ սուբյեկտին, ապա համարվում է ծանուցում չներկայացրած և անձի ներկայացրած տվյալները հրապարակվում լիազոր մարմնի պաշտոնական կայքում ծանուցումը ներկայացնելուց հետո 5 աշխատանքային օրվա ընթացքում: Անձը տվյալ դեպքում կարող է ներկայացնել նոր ծանուցում: 

Իսկ եթե վրիպակը կվերաբերի ծանուցման մեջ նշված այլ տեղեկատվության, օրինակ, գտնվելու վայրին, ապա տվյալ դեպքում վրիպակը շտկելու համար իրականացվող վարչարարությունը ավելի ժամանակատար կլինի, քան հաշվառումից հետո առկա վրիպակը ուղելու պահանջով լիազոր մարմնին դիմելը:
	

	ՀՀ առողջապահության նախարարություն

020/21603-15,

2015-07-03           
	1.
Նախագծի 8-րդ հոդվածի 2-րդ մասը հակասում է 24-րդ հոդվածի 2-րդ մասին, քանի որ վերջինս ուղղակիորեն սահմանում է, որ նշված հոդվածի 1-ին մասի 1-ին, 2-րդ և 3-րդ կետերով նախատեսված հիմքերով ծանուցված գործունեությունը ծանուցված գործունեության մասով դադարեցվում է դատական կարգով՝ լիազոր մարմնի դիմումի համաձայն, մինչդեռ Նախագծի 8-րդ հոդվածի 2-րդ մասը սահմանում է, որ ծանուցում ներկայացրած անձանց գործունեությունը կասեցնելու կամ դադարեցնելու հարցերը քննելու և համապատասխան որոշումներ կայացնելու իրավունք ունեն միայն ծանուցում ներկայացրած անձանց հաշվառող մարմինները և նրանց իրավահաջորդները:
	1. Ընդունվել է:
	1. Նախագծի 8-րդ հոդվածի 2-րդ մասում «դադարեցնելու» բառից հետո լրացվել է «(այդ թվում՝ դատական կարգով դադարեցնելու համար դատարն դիմում ներկայացնելու)» բառերը:

	
	2.
Առաջարկում եմ Նախագծի 19-րդ հոդվածում որպես ծանուցում ներկայացրած անձի հաշվառումը մերժելու հիմք նախատեսել նաև ակնհայտ կեղծ կամ խեղաթյուրված տեղեկություններ ներկայացնելը:
	2. Չի ընդունվել: Ծանուցման ենթակա գործունեությամբ տնտեսավարող սուբյեկտը տեղեկացնում է լիազոր մարմնին գործունեությամբ զբաղվելու մասին, իսկ լիազոր մարմինը հաշվառում է համապատասխան գործունեությամբ զբաղվել ցանկացող սուբյեկտին՝ իրավաբանական անձի անվանման և պետական գրանցման համարի, անհատ ձեռնարկատիրոջ դեպքում՝ անհատ ձեռնարկատիրոջ անվան, ազգանվան և պետական հաշվառման համարի, իսկ ֆիզիկական անձի դեպքում՝ անվան, ազգանվան և անձնագրի սերիայի և համարի հիման վրա: Հաշվառումը կարող է մերժել միայն պետական տուրքը չվճարելու հիմքով: Հետևաբար կեղծ տեղեկատվության ներկայացումը անհրաժեշտությունը բացակայում է: Անհասկանալի է, թե ինչ կեղծ տեղեկատվություն կարող է ներկայացնել գործունեությամբ զբաղվել ցանկացաող սուբյեկտը, եթե գործունեությունը սկսելու համար որևէ նախնական պահանջի ներկայացում չի սահմանվում: Իսկ գործունեության իրականացման ժամանակ օրենսդրությամբ սահմանված պահանջները չպահպանելը տնտեսավարող սուբյեկտի համար կհանգեցնի բացասական հետևանքների:
	

	
	3.
Նախագծի 23-րդ հոդվածի 1-ին մասի 4-րդ կետում որպես ծանուցված գործունեության կասեցման հիմք նշվում է ծանուցում ներկայացրած անձին ծանուցման ենթակա գործունեությամբ զբաղվելու իրավունքից ժամանակավորապես զրկելը, մինչդեռ Նախագծից պարզ չէ, թե ինչ հիմքերով անձին կարելի է ժամականավորապես զրկել ծանուցման ենթակա գործունեությամբ զբաղվելու իրավունքից:
	3. Չի ընդունվել: «Որոշակի գործունեությամբ զբաղվելու իրավունքից զրկելը» հանդիսանում է պաժի տեսակը, ինչը սահմանված է ՀՀ քրեական օրենսգրքի 49-րդ հոդվածի 1-ին մասի 2-րդ կետով: Որոշակի գործունեությամբ զբաղվելու իրավունքից զրկելը կատարված հանցանքի բնույթի հետ կապված որոշակի գործունեությամբ զբաղվելն արգելելն է: Իսկ հիմքը հանդիսանում է դատարանի կողմից կայացված համապատասխան վճռի օրինական ուժի մեջ մտնելը:
	

	
	4.
 «Լիցենզավորման մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 1-ին հոդվածի հետ կապված հայտնում եմ, որ «Լիցենզավորման մասին» ՀՀ օրենքի 43-րդ հոդվածի 18-րդ կետի 1-ին, 2-րդ, 3-րդ, 4-րդ, 5-րդ, 6-րդ, 7-րդ ենթակետերի փոխարեն անհրաժեշտ է ուժը կորցրած ճանաչել նույն օրենքի 18-րդ կետի 3-րդ, 9-րդ, 10-րդ և 11-րդ ենթակետերը՝ Նախագծի 26-րդ հոդվածի 2-րդ մասի ծանուցման ենթակա գործունեության տեսակների աղյուսակին համապատասխանեցնելու համար: Միևնույն ժամանակ հայտնում եմ, որ «Լիցենզավորման մասին» ՀՀ օրենքի 43-րդ հոդվածի 18-րդ կետի 1-ին ենթակետը ուժը կորցրած ճանաչելու դեպքում, անհրաժեշտ է համապատասխան փոփոխություն կատարել նույն օրենքի 16-րդ հոդվածում:
	4. Ընունվել է մասնակի: «Լիցենզավորման մասին» ՀՀ օրենքի 43-րդ հոդվածի 18-րդ կետի 1-ին, 4-րդ, 5-րդ, 6-րդ, 7-րդ ենթակետերն ուժը կորցրած են ճանաչվում՝ հաշվի առնելով, այն հանգամանքը, որ տվյալ գործունեության տեսակներով զբաղվելու համար լիցնեզավորվելու անհրաժեշտությունը ներկայումս բացակայում է: Ինչ վերաբերում է օրենքի 43-րդ հոդվածի 18-րդ կետի 9-րդ, 10-րդ և 11-րդ ենթակետերի, ապա դրանք ուժը կորցրած ճանաչելու վերաբերյալ ՀՀ օրենքի նախագծերը գտնվում են Ազգային ժողովում: Դրանք ներկայացվել են համապատասխանաբար «Թանկարժեք մետաղների մասին» Հայաստանի Հանրապետության օրենքում փոփոխություններ և լրացում կատարելու մասին» և «Առևտրի և ծառայությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օերնքների նախագծերի փաթեթի հետ:
	4. Նախագծի 1-ին հոդվածի 1-ին մասից հանվել է «2-րդ» թիվը, հաշվի առնելով, որ ենթակեկետն արդեն իսկ ուժը կորցրած է ճանաչվել: 

	
	5.
Ծանուցում ներկայացրած անձանց հաշվառման համար պետական տուրք վճարելու պահանջ սահմանելու հետ կապված անհրաժեշտ է համապատասխան փոփոխություն կատարել նաև «Պետական տուրքի մասին» ՀՀ օրենքում:
	5. Ընդունվել է:
	5. Մշակվել է ««Պետական տուրքի մասին» Հայաստանի Հանրապետության օրենքում փոփոխություններ ևլրացումներ կատարելու մասին» ՀՀ օրենքի նախագիծը: Բացի այդ ««Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» և ««Պետական տուրքի մասին» Հայաստանի Հանրապետության օրենքում փոփոխություններ ևլրացումներ կատարելու մասին» երկու օրենքի նախագծեր, որոնք վերաբերում են առևտրի և ծառայությունների ու թանկարժեք մետաղների ոլորտներին արդեն իսկ գտնվում են Ազգային ժողովում:

	
	6.
Միևնույն ժամանակ հայտնում եմ, որ ՀՀ առողջապահության նախարարությունը առաջարկություններ չունի թույլտվություն պահանջող գործունեության այն տեսակների վերաբերյալ, որոնք նպատակահարմար է նախատեսել ծանուցման ենթակա գործունեության տեսակների մեջ:
	6. Ընդունվել է ի գիտություն:

	Օրենքի նախագծի 26-րդ հոդվածի ծանուցման ենթակա գործունեության տեսակների ցանկից հանել 5-րդ կետը, քանի որ նպատակահարմար չենք համարում թույլտվություն պահանջող քարտեզագրության, գեոդեզիայի, չափագրման (հաշվառման) և հողաշինարարության գործունեության տեսակները փոխարինել ծանուցմամբ, հետևյալ պատճառաբանությամբ.  

 Սկզբունքորեն կողմ լինելով տնտեսական գործունեության պետական կարգավորման արդյունավետության բարձրացման, գործարար միջավայրի և շուկայական տնտեսության զարգացմանը խոչընդոտող դրույթների վերացման, պետության կողմից քաղաքացիներին մատուցվող ծառայությունների բարելավման և պարզեցման, գործող նորմատիվ իրավական ակտերի կատարելագործման քաղաքականությանը, չենք կարող համաձայնվել դրա ինքնանպատակ ծայրահեղացմանը, որը ոչ միայն չի կարող նպաստել վերը թվարկված շահերին, այլև ընդհակառակը` կարող է բացասաբար ազդել դրանց վրա: 

Ներկայացված նախագիծը գտնում ենք խիստ ժամանակավրեպ և դեռևս ոչ ընդունելի, քանի որ գործունեության նշված տեսակի նկատմամբ այն չի կարող դրական ազդեցություն ունենալ թեկուզև հետևյալ մի քանի պատճառներով.

Ցանկացած գործառույթի հաջող իրականացման համար, անհրաժեշտ է հաշվի առնել գիտաարտադրական մտքի մշտական զարգացման հանգամանքը և գործունեության որոշակի տեսակով զբաղվել ցանկացողին կամ զբաղվողին դրան հաղորդակից դարձնելու հնարավորության ապահովումը (նաև պարտավորեցումը)` հետագա սխալներից ու դրանց հետևանքներից խուսափելու համար, որի լավագույն ձևը ներկայումս օրենքով ամրագրված որակավորման համար քննության անցկացումն է: Վերջին տարիներին քարտեզագրության, գեոդեզիայի, հողաշինարարության, չափագրման բնագավառներում հսկայական փոփոխություններ են տեղի ունենում (2009 թվականից Հայաստանը միացել է միջազգային ՎԻ-ՋԻ-ԷՍ- 84 կոորդինատային համակարգին, իրականացվել են և շարունակվում են տիեզերա-օդալուսանկարահանման աշխատանքներն ու դրանց արդյունքների մշակման հիման վրա քարտեզագրական նյութերի թարմացման աշխատանքները, ներդրվում են չափագրական նոր սարքավորումներ, նորացվում են տեխնոլոգիաները, ընդունվում են նորմատիվ ակտեր, փոփոխվում են օրենսդրական պահանջները և այլն): Այդ է պատճառը, որ գործունեության նշված տեսակներով զբաղվելու համար օրենքով նախատեսվել է ոչ միայն որակավորման քննության անցկացում, այլև նախատեսվել է թե ովքեր կարող են մասնակցել այդ քննություններին (պետական լիազոր մարմնի կողմից սահմանված ցանկում ներառված մասնագիտություններից որևէ մեկի գծով բարձրագույն կամ միջին մասնագիտական կրթություն ունեցող անձը կամ քարտեզագրության, գեոդեզիայի, չափագրման և հողաշինարարության գործունեության բնագավառներից որևէ մեկում առնվազն մեկ տարվա մասնագիտական ստաժ ունեցող անձը): Հարկ է նշել, որ տվյալ գործունեության տեսակներով զբաղվող անձանց կողմից թույլ տրված սխալները իրենց պարտադիր ազդեցությունը ունեն ինչպես կառավարության, համայնքների ավագանիների ու ղեկավարների կողմից անշարժ գույքին առնչվող որոշումների կայացման, գործարքների կնքման, դատական վեճերի առաջացման ու դրանց լուծման, այնպես էլ անշարժ գույքի գնահատման ու գույքահարկի և հողի հարկի բազաների ձևավորմամբ պետական և համայնքային բյուջեներին կատարվող վճարումների վրա` չհաշված կադաստրի համակարգի աշխատանքների բարդացումը, անհարկի մարդկային ռեսուրսների ու աշխատաժամանակի վատնումն ու դժգոհությունների և քաշքշուկների առաջացումը: Առանց որակավորման անցկացման թվարկված գործունեության տեսակներով զբաղվելը կհանգեցնի անկանխատեսելի հետևանքների, որոնց վերացման համար հետագայում կպահանջվի երկարատև ժամանակ և ֆինանսական զգալի ծախսեր:

Ուսումնասիրությունը ցույց է տալիս, որ նույնիսկ որակավորման հիման վրա իրականացվող գործունեության նշված տեսակները ներկայումս զերծ չեն որոշակի սխալների առկայությունից, որն էլ հիմք է հանդիսացել Հայաստանի Հանրապետության վերահսկիչ պալատի խորհրդի 16.03.2015թ. №6/6 որոշմամբ հաստատված և Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեին ներկայացված ընթացիկ հաշվետվությամբ (2.11. Անշարժ գույքի պետական գրանցում) առաջարկություն ներկայացնել մասնավոր չափագրում իրականացնող ընկերություններին լիցենզիայի տրամադրման գործընթացը կանոնակարգելու և առավել խիստ չափորոշիչներ կիրառելու, ինչպես նաև վերջիններիս գործունեության նկատմամբ հսկողություն իրականացնելու վերաբերյալ:  

Որակավորման նկատմամբ հսկողության խստացման և օբյեկտիվության ապահովման նպատակով 2014 թվականի ընթացքում կադաստրի պետական կոմիտեի կողմից իրականացվող որակավորման քննությունների անցկացման լսարանը կահավորվել է ձայնա-տեսախցիկներով, որը հնարավորություն է ընձեռում առցանց ռեժիմով հսկողություն իրականացնել քննությունների անցկացման ընթացքի նկատմամբ:

Հարկ է նշել, որ քարտեզագրության, գեոդեզիայի, չափագրման (հաշվառման) և հողաշինարարության գործունեությունը լիցենզավորման ենթակա գործունեություն չի հանդիսանում, այն իրականացվում է որակավորման հիման վրա, որի համար վճարվում է 3 հազար ՀՀ դրամի չափով պետական տուրք:

Ներկայացված օրենքների նախագծերի հիմնավորման 6-րդ կետում որպես ակնկալվող արդյունք նշվում է <<կարգավորման և բիզնես գործունեություն ծավալելու պայմանների բարելավումը և առկա խնդիրների վերացումը, կարգավորման հետ կապված տնտեսվարող սուբյեկտների մոտ առաջացող ծախսերի կրճատումը>>, որը ոչ մի կերպ չի կարող վերաբերվել քարտեզագրության, գեոդեզիայի, չափագրման (հաշվառման) և հողաշինարարության գործունեության տեսակների որակավորման ներկա վիճակին:
	Ընդունվել է:
	Նախագծից 26-րդ հոդվածի ծանուցման ենթակա գործունեության տեսակների ցանկից հանվել է 5-րդ կետը:

	
	2. <<Լիցենզավորման մասին>>, <<Անասնաբուժության մասին>> Հայաստանի Հանրապետության օրենքներում փոփոխություններ կատարելու մասին>> Հայաստանի Հանրապետության օրենքների նախագծերի վերաբերյալ առարկություններ և  առաջարկություններ չունենք:
	2. Ընդունվել է ի գիտություն:
	

	ՀՀ արտաքին գործերի նախարարություն

019/21552-15,

2015-07-03
	Լիցենզավորումը յուրաքանչյուր պետությունում ներդրվում է այն գործունեության  տեսակների համար, որոնք առանց պետության կողմից տրված թույլտվության իրականացնելն արգելված է: Դրանք ազգային անվտանգության, մարդկանց կյանքի, հանրային առողջության պահպանման անձանց իրավունքների և օրինական շահերի ապահովման տեսանյունից առավել ռիսկային և հսկողության կարիք ունեցող գործունեության տեսակներն են, որոնց իրականացման համար օրենսդրորեն սահմանվում են որոշակի պահանջներ: 

Եվ այս առումով լիցենզավորումը յուրահատուկ մեխանիզմ է, որը տնտեսվարող սուբյեկտին պարտավորեցնում է ապահովել օրենքով նախատեսված համապատասխան պահանջները, իսկ դրանք չպահպանելու դեպքում հնարավորություն է ընձեռում պատասխանատվության ենթարկել վերջինիս: Եթե գործունեության որևէ տեսակ դադարում է համարվել վերոնշյալ տեսանկյունից առավել կարևոր, կարելի է այն պարզապես հանել «Լիցենզավորման մասին»  ՀՀ օրենքով նախատեսված համապատասխան ցանկից: Գտնում ենք, որ Նախագիծը որևէ գլոբալ խնդիր չի լուծում` գրեթե նույնությամբ կրկնելով «Լիցենզավորման մասին» ՀՀ օրենքը` դրանում ներառված լիցենզավորման ենթակա գործունեության մի քանի տեսակներ դարձնելով ծանուցմամբ իրականացվող (ինչը ևս համարում ենք ոչ նպատակահարմար` հաշվի առնելով այն հանգամանքը, որ նախագծով առաջարկվում է ծանուցմամբ իրականացվող դարձնել գործունեության այնպիսի տեսակներ, որոնց համար ներկայումս նախատեսված է բարդ լիցենզավորման ընթացակարգ, այսինքն տվյալ ոլորտները առավել մեծ հսկողության կարիք ունեն): Այսպես, Նախագծի 14-րդ հոդվածի համաձայն ծանուցման դեպքում տնտեսվարող սուբյեկտը ներկայացնում է գրեթե նույն փաստաթղթերը ինչ և լիցենզավորման համար` նույն ձևով վճարելով պետական տուրք (ընդ որում, բացակայում է «Պետական տուրքի մասին» ՀՀ օրենքում համապատասխան լրացում կատարելու մասին նախագիծը), ավելին` Նախագծի 9–րդ հոդվածի 3-րդ մասի համաձայն ծանուցում ներկայացրած անձի ներկայացված տեղեկատվութան մեջ սխալներ լինելու դեպքում (այդ թվում նաև՝ վրիպակներ, բացթողումներ, թերություններ) լիազոր մարմինը հաշվառումն իրականացնում է ըստ ներկայացված տեղեկատվության, իսկ սխալ ներկայացված տեղեկատվության ռիսկը կրում է ծանուցում ներկայացրած անձը, ինչը անդընդունելի է: Գտնում ենք, որ Նախագծի ընդունման անհրաժեշտությունը բավարար չափով հիմնավորված չէ, բերված չէ նաև որևէ առաջադեմ երկրի միջազգային փորձ:

Ելնելով վերոգրյալից` ներկայացված օրենքի նախագծի ընդունումը համարում ենք ոչ նպատակահարմար, հակառակ դեպքում այն ենթակա է լուրջ վերախմբագրման:
	Չի ընդունվել: Որոշ գործունեության տեսակներ հանվել են լիցենզավորման ենթակա գործունեությունների ցանկից: Այդպիսիք են, օրինակ՝ գինու, խնձորի և պտղահատապտղային այլ գինիների արտադրությունը, գարեջրի արտադրությունըև այլն: Միևնույն ժամանակ, որոշ գործունեության տեսակներով զբավելու համար նախնական թույլտվական մեխանիզմի անհրաժեշտությունը բացակայում է: Սակայն, անհրաժեշտ է իրականացնել այդպիսի գործունեությամբ զբաղվող անձանց հաշվառում՝ լիազոր մարմինների կողմից համապատասխան վերահսկողություն արդյունավետ իրականացնելու և պետական տուրք գանձելու նպատակով: Այդպիսի գործունեության տեսակներ են, օրինակ՝ առևտրի իրականացման վայրի կազմակերպումը, թանկարժեք մետաղներից պատրաստված իրերի հարգորոշումը և հարգադրոմումը և այլն: Գործունեության որոշ տեսակներվ զբաղվելու համար ծանուցման ներկայացումը լիցենզավորումից տարբերվում է նրանով, որ ծանուցում ներկայացնող անձի հաշվառումը գործնականում կարող է մերժվել (եթե ճիշտ են ներկայացվել հաշվառման համար անհրաժեշտ անհատականացնող տվյալները) միայն պետական տուրքը վճարված չլինելու հիմքով: Այսինքն, ի տարբերություն լիցենզավորման գործընթացի՝ ծանուցման ժամանակ լիազոր մարմինը չի իրականացնում նախնական ստուգում պահանջների և պայմանների, այլ տնտեսվարող սուբյեկտի կողմից իրականացվող գործունեության ժամանակ իրականացվող ստուգումների ժամանակ են բացահայտվում համապատասխան պահանջներին և պայմաններին հետևելը կամ չհետևելը: Այս մեխանիզմը հնարավորություն է տալիս խնայել ժամանակ և կրճատել վարչարարությունը: Ավելին, նույնիսկ լիցենզավորման պայմաններում համապատասխան պահաննջերի և պայմաններին բավարարումը բացահայտվում է հենց գործունեության ընթացքում իրականացվող ստուգումների ժամանակ: 
	

	ՀՀ ԿԱ պետական գույքի կառավարման վարչություն

029/20683-15,

2015-06-26
	Դիտողություններ և առաջարկություններ չկան:
	Ընդունվել է գիտություն:
	

	ՀՀ ԿԱ քաղաքացիական ավիացիայի գլխավոր վարչություն

082/20997-15, 

2015-06-30
	Դիտողություններ և առաջարկություններ չկան:
	Ընդունվել է գիտություն:
	

	ՀՀ տարածքային կառավարման և արտակարգ իրավիճակների նախարարություն

025/21949-15,

2015-07-07
	1. <<Գործունեության իրականացման ծանուցման մասին>> ՀՀ օրենքի  նախագծի /այսուհետ՝ Նախագիծ/ 10-րդ հոդվածի 1-ին մասի <<, իսկ օրենքներով սահմանված դեպքերում Հայաստանի Հանրապետության կառավարությունը>> բառերը առաջարկում ենք փոխարինել <<ՀՀ կառավարության կողմից սահմանված օրինակելի կարգին համապատասխան>> բառերով:
	1. Չի ընդունվել: Ծանուցման ձևերը, ծանուցում ներկայացրած անձնաց հաշվառաման գրանցամատյանների վարման և տվյալների հրապարակման կարգը սահմանելու իրավասությունը առավել նպատակահարմար է վերապահել լիազոր մարմիններին, ինչպես դա արված է լիցենզավորման ժամանակ: Ինչը հնարավորություն կտա լիազոր մարմինների սահմանել իրենց համար առավել հարմարավետ ձևը կամ կարգը՝ միևնույն ժամանակ պահպանելով օրենքի պահանջները: Բացի այդ հնարավոր են դեպքեր, որ օրենով նման լիազորություն վերապահվի կառավարությանը, ինչը կատարվել է, օրինակ, առևտրի վայրի կազմակերպչի գործունեության ծանուցման ժամանակ:
	

	
	2. Նախագծի 14-րդ հոդվածի 1-ին մասի <<պետք է>> բառից առաջ առաջարկում ենք լրացնել <<առնվազն>> բառը՝ նկատի ունենալով նույն օրենքի 13-րդ հոդվածի 1-ին մասի պահանջները, այսինք գործունեության առանձին տեսակների համար կարող է պահանջվել հատուկ տեխնիկական պայմանների առկայություն, որի մասին տեղեկատվությունը կարող է նաև ներառվել ծանուցման վավերապայմանների մեջ:
	2. Չի ընդունվել: Ծանուցման մեջ սահմանված տեղեկատվությունը ենթակա է լրացման ծանուցում ներկայացնող անձի կողմից և այն պետք է լինի կոնկրետ: Տեխնիկական պահանջների և պայմանների առկայության դեպքում ծանուցում ներկայացնող անձը պարտավոր չէ գործունեություն սկսելու համար այդ պահանջների վերաբերյալ տեղեկատվություն ներկայացնել լիազոր մարմին:
	

	
	3. Նախագծի 16-րդ հոդվածի 3-րդ մասի 2-րդ նախադասության <<տուրք>> բառից հետո առաջարկում ենք լրացնել <<բացառությամբ պետական և տեղական ինքնակառավարման մարմինների>> բառերը, քանի որ մեր կարծիքով տրամադրվող տեղեկատվությունը պետք է լինի անվճար պետական և տեղական ինքնակառավարման մարմինների համար: Բացի այդ առաջարկում ենք նախագծում ներառել դրույթներ պետական և տեղական ինքնակառավարման մարմինների համար էլեկտրոնային կամ առցանց կարգով տեղեկությունների ստացման հնարավորության ընձեռնման համար:
	3. Չի ընդունվել: Պետական և տեղական ինքնակառավարման մարմիններին հաշվառված անձնաց մասին տեղեկատվությունը տրամադրվում է անվճար, ինչը սահմանված է նախագծի 16-րդ հոդվածի 2-րդ մասում: Իսկ էլեկտրոնային կամ առցանց կարգով տեղեկությունների ստացման հարցը սույն օրենքի կարգավորման առարկա չէ:
	

	
	4. Նախագծի 15-րդ հոդվածում նշված մատյանի վարումը իրականացվելու է թղթային տարբերակով, սակայն մեր կարծիքով կարելի է այն վարել նաև էլեկտրոնային տարբերակով, որը հնարավորությոն կտա ավելի մատչելի և սեղմ ժամկետներում այդ մատյաններում  ներառված տեղեկատվության առցանց փոխանակության համար:
	4. Ընդունվել է: 
	4. Նախագծի 15-րդ հոդվածի 2-րդ մասը լրացվել է նոր նախադասությամբ՝ հետևյալ բովանդակությամբ. «Ծանուցում ներկայացրած անձանց հաշվառվման գրանցամատյանները վարվում են նաև էլէկտրոնային տարբերակով:»:

	
	5. Նախագծի 15-րդ  հոդվածի 6-րդ մասը անհրաժեշտ է հանել, քանի որ այն հակասում է <<Իրավական ակտերի մասին>> ՀՀ օրենքի 62-րդ հոդվածի 2-րդ մասի պահանջներին, այն է՝ միայն գերատեսչական նորմատիվ իրավական ակտերն են հրապարակվում տեղեկագրում, իսկ գործունեության դադարեցման ակտերը պետք է, որ լինեն անհատական ակտեր: Բացի այդ անհրաժեշտություն կառաջանա <<Իրավական ակտերի մասին>> ՀՀ օրենքում համապատասխան փոփոխությունների կատարման համար:
	5. Չի ընդունվել: «Իրավական ակտերի մասին» ՀՀ օրենքի 62-րդ հոդվածի 2-րդ մասը սահմանում է նորմատիվ իրավական ակտերի հրապարակման պարտադիր պահանջ, սակայն չի բացառում այլ իրավական կատերի հրապարակումը ևս: Բացի այդ օրենքի 62-րդ հոդվածի 3-րդ մասը ևս սահմանում է «այլ իրավական ակտերի» հնարավորություն: Միևնույն ժամանակ, նման հնավորություն է սահմանած «Լիցենզավորման մասին» ՀՀ օրենքի 22-րդ հոդվածով, որտեղ նախատեսվում է լիցենզիաների հրապարակման պահանջ:
	

	
	6. Նախագծի 19-րդ հոդվածի 2-րդ մասի <<և այն>> բառերը առաջարկում ենք փոխարինել <<և բողոքարկման կարգը, որը>> բառերով:
	6. Ընդունվել է: 
	6. Նախագծի 19-րդ հոդվածի 2-րդ մասում «և այն» բառից առաջ լրացվել է «, բողոքարկման կարգը» բառերը:

	
	7. Նախագծի 20-րդ հոդվածի 2-րդ մասի <<իրականացում>> բառից հետո առաջարկում ենք լրացնել <<և հիմք է գործունեության կասեցման համար>> բառերով:
	7. Չի ընդունվել: Նախագծի 20-րդ հոդվածի 2-րդ մասը սահմանում է յդ դեպքերը, երբ գործունեություն իրականացնելը համարվում է առանց ծանուցման ներկայացման: Հետևաբար, գործունեությունը ոչ թե պետք է կասեցվի, այլ դադարեցվի: Բացի այդ առանց ծանուցման խանուցման ենթակա գործունեության իրականացումը հավասարեցվել է առանց լիցենզիայի լիցենզավորման ենթակա գործունեությամբ զբաղվելուն և համապատասխան փոփոխություն է կատարվել նաև այլ օրենքներում:
	

	
	8. Նախագծի 24-րդ հոդվածի 4-րդ մասում նշված 30 աշխատանքային օր ժամկետը անհրաժեշտ է կրճատել՝ դարձնելով 15 օր, մեր կարծիքով 15 օրը բավարար է դատարան դիմելու համար գործերի նախապատրաստման համար:
	8. Ընդունվել է:
	8. Կատարվել են համապատասխան փոփոխություններ:

	
	9. Ինչ վերաբերվում է տեղական ինքնակառավարման մարմինների կողմից տրվող թույլտվությունների մասով գործունեության ծանուցման գործընթացի կիրառմանը, ապա այս դեպքում ամբողջ օրենքի նախագիծը անհրաժեշտ կլինի վերանայել՝ հաշվառող մարմինների և պետական /տեղական/ տուրքերի վճարման մասով, բացի այդ ծանուցումը հնարավոր է նաև էլեկտրոնային կարգով, որն անհավանական է համայնքների մասով, քանի որ ոչ բոլոր համայնքները օժտված են համապատասխան տեխնիկական /ինտերնետ և այլ տեխնիկա/ միջոցներով: Այս առումով առաջարկում ենք առայժմ համայնքների կողմից տրվող թույլտվություններին չանդրադառնալ և այս հարցը քննարկել սույն Օրենքի կիրարկումից հետո:
	9. Ընդունվել է ի գիտություն:
	

	ՀՀ ֆինանսերի նախարարություն

04/11-1/17858,

2015-07-07
	1.  «Գործունեության իրականացման ծանուցման մասին» ՀՀ օրենքի նախագծի (այսուհետ՝ Նախագիծ) վերաբերյալ ՀՀ ֆինանսների նախարարության կողմից ներկայացված գրությամբ առաջարկվել էր Նախագծի 19-րդ հոդվածում՝ որպես ծանուցում ներկայացրած անձանց հաշվառման մերժման հիմք, նշել այն դեպքերը, երբ՝ 


ծանուցում ներկայացնողի կողմից ծանուցման հաշվառման համար ներկայացվում է կեղծ կամ խեղաթյուրված տեղեկատվություն.


ծանուցում ներկայացնող ֆիզիկական կամ իրավաբանական անձ՝ օրենքի կամ իր կանոնադրության համաձայն, իրավունք չունի զբաղվել ծանուցվող գործունեության     տեսակով,


ծանուցման հաշվառումը հակասում է միջազգային անվտանգության ապահովման ուղղությամբ Հայաստանի Հանրապետության ստանձնած միջազգային   պարտավորություններին,


խախտվում են ծանուցման հաշվառման՝ օրենքով կամ ծանուցման ներկայացման կարգերով նախատեսված այլ պահանջները:

Նախագծին կից ներկայացված ամփոփաթերթի համաձայն, ներկայացված առաջարկը չի ընդունվել, այն հիմնավորմամբ, որ ծանուցման գործընթացում լիազորված մարմնի      կողմից թույլտվական մեխանիզմներ չեն կիրառվում, այլ ծանուցման ենթակա գործունեությամբ զբաղվել ցանկացող անձը այդ մասին հայտնում է լիազոր մարմնին, ինչի կապակցությամբ իրականացվում է հաշվառում: Հաշվառումը իրականացվում է ըստ ծանուցում ներկայացրած իրավաբանական անձի անվանման և պետական գրանցման համարի, անհատ ձեռնարկատիրոջ դեպքում՝ անհատ ձեռնարկատիրոջ անվան,        ազգանվան և պետական հաշվառման համարի, իսկ ֆիզիկական անձի դեպքում՝ անվան, ազգանվան և անձնագրի սերիայի և համարի: Նշված տվյալների համապատասխանության դեպքում իրականացվում է հաշվառում: Այսինքն, հաշվառման համար կեղծ կամ խեղաթյուրված տեղեկատվություն չի կարող ներկայացվել: Հաշվառող մարմնի կողմից չի ստուգվում նաև ծանուցում ներկայացնող ֆիզիկական կամ իրավաբանական անձի կողմից տվյալ գործունեությամբ զբաղվելու իրավունքը: Օրենսդրության խախտման դեպքում դրա ռիսկերը կրում է ծանուցում ներկայացրած անձը:

Վերոգրյալի կապակցությամբ, առաջարկում ենք Նախագծի 19-րդ հոդվածում, որպես ծանուցումը չներկայացված համարվելու հիմք, սահմանել այն   անհամապատասխանությունները, որոնք կարող են տեղ գտնել ծանուցման ներկայացման մեջ, որպեսզի հնարավոր լինի կիրառել առանց ծանուցման ենթակա գործունեություն իրականացնելու համար սահմանվող պատասխանատվությունը:
	1. Չի ընդուվել: Նախագծի 9-րդ հոդվածի 2-րդ մասը հստակ սահմանում է այն տվյալները, որոնց անհամապատասխանհության դեպքում հաշվառում չի իրականացվում: Հետևաբար տվյալ անհամապատասխանությամբ ծանուցում ներկայացնելու պարագայում գործունեության իրականացումը համարվում առանց ծանուցման և կիրառվում է առանց ծանուցման ենթակա գործունեություն իրականացնելու համար սահմանվող պատասխանատվությունը:
	

	
	2. Միաժամանակ, հաշվի առնելով այն հանգամանքը, որ ֆիզիկական և                     իրավաբանական անձանց` ծանուցում ներկայացրած անձանց հաշվառման գրանցամատյաններից այլ անձանց վերաբերյալ տեղեկատվության տրամադրման, ինչպես նաև քարտեզագրության, գեոդեզիայի, չափագրման (հաշվառման) և հողաշինարարության գործունեության ծանուցման հաշվառման համար «Պետական տուրքի մասին» ՀՀ օրենքով պետական տուրքի դրույքաչափ սահմանված չէ՝ գրությամբ առաջարկվել էր վերոնշյալ ծառայությունների կամ գործողությունների համար սահմանել պետական տուրքի դրույքաչափ: 

Նախագծին կից ներկայացված ամփոփաթերթի համաձայն, ներկայացված            առաջարկությունը, ըստ էության, ընդունվել է, սակայն փոփոխությունը նախատեսվում է կատարել այլ օրենքներում համապատասխան փոփոխություններ և լրացումներ կատարելու միջոցով:

Վերոգրյալի կապակցությամբ, առաջարկում ենք ֆիզիկական և իրավաբանական անձանց` ծանուցում ներկայացրած անձանց հաշվառման գրանցամատյաններից այլ անձանց վերաբերյալ տեղեկատվության տրամադրման, ինչպես նաև քարտեզագրության, գեոդեզիայի, չափագրման (հաշվառման) և հողաշինարարության գործունեության       ծանուցման հաշվառման համար պետական տուրքի դրույքաչափ սահմանելու վերաբերյալ համապատասխան օրենքի նախագիծը ներառել քննարկմանը ներկայացված օրենքների նախագծերի փաթեթում:
	2. Ընդունվել է:
	2. Մշակվել է ««Պետական տուրքի մասին» Հայաստանի Հանրապետության օրենքում փոփոխություններ ևլրացումներ կատարելու մասին» ՀՀ օրենքի նախագիծը: Բացի այդ ««Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» և ««Պետական տուրքի մասին» Հայաստանի Հանրապետության օրենքում փոփոխություններ ևլրացումներ կատարելու մասին» երկու օրենքի նախագծեր, որոնք վերաբերում են առևտրի և ծառայությունների ու թանկարժեք մետաղների ոլորտներին արդեն իսկ գտնվում են Ազգային ժողովում:

	
	3. Լիցենզավորման մասին» ՀՀ օրենքում փոփոխություններ կատարելու մասին ՀՀ օրենքի նախագծի վերաբերյալ հայտնում ենք, որ անհրաժեշտ է վերոնշյալ նախագիծը համապատասխանեցնել Նախագծին: Մասնավորապես, Նախագծի 26-րդ հոդվածի 2-րդ մասով ներկայացված ծանուցման ենթակա գործունեության տեսակների աղյուսակով սահմանված չեն Լիցենզավորման մասին» ՀՀ օրենքի (այսուհետ՝ Օրենք) 43-րդ հոդվածի 2-րդ մասի 18-րդ կետի 1-ին, 2-րդ, 4-րդ, 5-րդ, 6-րդ, 7-րդ ենթակետերը, մինչդեռ Լիցենզավորման մասին» ՀՀ օրենքում փոփոխություններ կատարելու մասին ՀՀ օրենքի նախագծով դրանք ուժը կորցրած են ճանաչվում: Միաժամանակ, Նախագծի 26-րդ հոդվածի 2-րդ մասով ներկայացված՝ ծանուցման ենթակա գործունեության տեսակների աղյուսակի 3-րդ կետի 2-րդ, 3-րդ, 4-րդ ենթակետերը ներկայացված են որպես ծանուցման ենթակա գործունեության տեսակներ, որոնք Օրենքի 43-րդ հոդվածի 2-րդ մասի 18-րդ կետի 9-րդ, 10-րդ, 11-րդ ենթակետերով սահմանված են որպես լիցենզավորման ենթակա գործունեության տեսակներ, սակայն «Լիցենզավորման մասին» ՀՀ օրենքում փոփոխություններ կատարելու մասին ՀՀ օրենքի նախագծով ուժը կորցրած չեն        ճանաչվում:
	3. Ընունվել է մասնակի: «Լիցենզավորման մասին» ՀՀ օրենքի 43-րդ հոդվածի 18-րդ կետի 1-ին, 4-րդ, 5-րդ, 6-րդ, 7-րդ ենթակետերն ուժը կորցրած են ճանաչվում՝ հաշվի առնելով, այն հանգամանքը, որ տվյալ գործունեության տեսակներով զբաղվելու համար լիցնեզավորվելու անհրաժեշտությունը ներկայումս բացակայում է: Ինչ վերաբերում է օրենքի 43-րդ հոդվածի 18-րդ կետի 9-րդ, 10-րդ և 11-րդ ենթակետերի, ապա դրանք ուժը կորցրած ճանաչելու վերաբերյալ ՀՀ օրենքի նախագծերը գտնվում են Ազգային ժողովում: Դրանք ներկայացվել են համապատասխանաբար «Թանկարժեք մետաղների մասին» Հայաստանի Հանրապետության օրենքում փոփոխություններ և լրացում կատարելու մասին» և «Առևտրի և ծառայությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օերնքների նախագծերի փաթեթի հետ:
	3. Նախագծի 1-ին հոդվածի 1-ին մասից հանվել է «2-րդ» թիվը, հաշվի առնելով, որ ենթակեկետն արդեն իսկ ուժը կորցրած է ճանաչվել:

	ՀՀ ԿԱ միջուկային անվտանգության կարգավորման պետական կոմիտե

	1. «Լիցենզավորման մասին» Հայաստանի Հանրապետության օրենքում փոփոխություններ կատարելու մասին» եւ «Անասնաբուժության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի վերաբերյալ ՀՀ ԿԱ միջուկային անվտանգության կարգավորման պետական կոմիտեն  դիտողություններ եւ առաջարկություններ չունի:
	1. Ընդունվել է ի գիտություն:
	

	
	2. «Գործունեության իրականացման ծանուցման մասին» ՀՀ օրենքի նախագծի (այսուհետ՝ նախագիծ) վերաբերյալ հայտնվում է հետեւյալը.

նախագծի 3-րդ հոդվածի 1-ին մասից հանել «հիմնական» բառը, քանի որ նախագծով ոչ հիմնական հասկացություններ չեն սահմանվում
	2. Ընդունվել է:
	2. Կատարվել է համապատասխան փոփոխություն:

	
	3. Կա անհամապատասխանատվություն նախագծի 4-րդ հոդվածի 1-ին մասի  7-րդ կետի եւ 27-րդ հոդվածի միջեւ. 4-րդ հոդվածի 1-ին մասի  7-րդ կետում  որպես սկզբունք նշված է պատասխանատվության չափանիշների եւ տեսակների սահմանումը, մինչդեռ նախագծի 27-րդ հոդվածում  որպես պատասխանատվության միջոց նշված է միայն տուգանքը (պետական տուրքի գումարի չափով վնասի փոխհատուցում). պատասխանատվության չանաիշների, ինչպես նաեւ պատասխանատվության այլ տեսակների մասին նախագծում դրույթներ չկան
	3. Չի ընդունվել: Ծանուցման ենթակա գործունեության իրականացման պահանջների խախտման համար որպես պատասխանատվության տեսակ, բացի պետական տուրքի գումարի չափով վնասի փոխհատուցումից, սահմանված է նաև ծանուցված գործունեության կասեցման և դադարեցման դեպքերը:
	

	
	4. 15-րդ հոդվածի 2-րդ մասի 7-րդ կետում  լրացնել «տարեթիվ» բառը
	4. Ընդունվել է:
	4. 15-րդ հոդվածի 2-րդ մասի 7-րդ կետում  «ամսաթիվը» բաից հետո լրացվել է «(օր, ամիս, տարեթիվ)» բառերը:

	
	5. 15-րդ հոդվածի 6 մասում պարզաբանման կարիք ունի «վերականգնման» բառը, այն վերաբերում է գործունեության կասեցմանը, թե դադարեցմանը, վերականգնման հետ կապված նախագծում այլ դրույթներ չկան
	5. Ընդունվել է:
	5. Նախագծի 16-րդ հոդվածի 6-րդ մասում «դադարեցման կամ» բառերից հետո լրացվել է « կասեցված գործունեության» բառերը:

	ՀՀ էներգետիկայի և բնական պաշարների նախարարություն

01/22.2/3529-15,

2015-07-06
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ պաշտպանության նախարարություն

ՊՆ/510-1081,

2015-07-02
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ սփյուռքի նախարարություն

01/16.1/1545-15,

2015-06-30
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ սպորտի և երիտասարդության հարցերի նախարարություն

1/09/861-15,

205-07-02
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ աշխատանքի և սոցիալական հարցերի նախարարություն

ԱԱ/ՀՄ-2-2/5782-15,

2015-07-02
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ մշակույթի նախարարություն

01/5.1/3481-15,

2015-07-02
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ կրթության և գիտության նախարարություն

01/10/7716-15,

2015-07-06
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ քաղաքաշինության նախարարություն

01/18.1/37307,

2015-07-08
	Դիտողություններ և առաջարկություններ չկան:
	Ընդունվել է ի գիտություն:
	

	Երևանի քաղաքապետ

01/7-33048հ,

2015-06-26
	«Գործունեության իրականացման ծանուցման մասին», ««Լիցենզավորման մասին» Հայաստանի Հանրապետության օրենքում փոփոխություններ կատարելու մասին» և ««Անասնաբուժության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքների նախագծերի վերաբերյալ առաջարկում եմ «Գործունեության իրականացման ծանուցման մասին» ՀՀ օրենքի նախագծի 3-րդ հոդվածի 1-ին մասի 3-րդ կետից և 7-րդ հոդվածի 4-րդ մասից հանել «պետական կամ տեղական ինքնակառավարման մարմին չհանդիսացող» բառերը, քանի որ տեղական ինքնակառավարման մարմիններն են՝ համայնքի ավագանին և համայնքի ղեկավարը և «տեղական ինքնակառավարման մարմին չհանդիսացող» բառերի օգտագործումը նշված հոդվածներում անտեղի է և բացի այդ, հիմնարկի հասկացությունը տրված է ՀՀ քաղաքացիական օրենսգրքի 62-րդ հոդվածով և «Պետական կառավարչական հիմնարկների մասին» ՀՀ օրենքի 3-րդ հոդվածով:
	Ընդունվել է: 
	Կատարվել է համապատասխան փոփոխություն:

	ՀՀ տրանսպորտի և կապի նախարարություն

07/16.1/7637,

2015-07-01
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ ոստիկանություն

24/1860,

2015-07-01
	1. «Լիցենզավորման մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 1-ին հոդվածի 1-ին մասում անհրաժեշտ է ուղղել «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի 1-ին, 2-րդ, 4-րդ, 5-րդ, 6-րդ և 7-րդ ենթակետերի վրա կատարված հղումները, քանի որ 2-րդ ենթակետն ուժը կորցրած է ճանաչվել  08.12.11 ՀՕ-335-Ն օրենքով, իսկ մյուս ենթակետերով նախատեսված գործունեության տեսակները չեն համապատասխանում «Գործունեության իրականացման ծանուցման մասին» ՀՀ օրենքի նախագծի 26-րդ հոդվածի 2-րդ մասի աղյուսակում նշված գործունեության տեսակներին:
	1. Ընունվել է մասնակի: «Լիցենզավորման մասին» ՀՀ օրենքի 43-րդ հոդվածի 18-րդ կետի 1-ին, 4-րդ, 5-րդ, 6-րդ, 7-րդ ենթակետերն ուժը կորցրած են ճանաչվում՝ հաշվի առնելով, այն հանգամանքը, որ տվյալ գործունեության տեսակներով զբաղվելու համար լիցնեզավորվելու անհրաժեշտությունը ներկայումս բացակայում է: Ինչ վերաբերում է օրենքի 43-րդ հոդվածի 18-րդ կետի 9-րդ, 10-րդ և 11-րդ ենթակետերի, ապա դրանք ուժը կորցրած ճանաչելու վերաբերյալ ՀՀ օրենքի նախագծերը գտնվում են Ազգային ժողովում: Դրանք ներկայացվել են համապատասխանաբար «Թանկարժեք մետաղների մասին» Հայաստանի Հանրապետության օրենքում փոփոխություններ և լրացում կատարելու մասին» և «Առևտրի և ծառայությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օերնքների նախագծերի փաթեթի հետ:
	1. Նախագծի 1-ին հոդվածի 1-ին մասից հանվել է «2-րդ» թիվը, հաշվի առնելով, որ ենթակեկետն արդեն իսկ ուժը կորցրած է ճանաչվել: 

	
	2. Միաժամանակ տեղեկացնում եմ, որ զենքի շրջանառության հետ կապված գործունեության տեսակները չեն կարող իրականացվել ծանուցման միջոցով, քանի որ դրանք վերաբերում են անվտանգության ոլորտին և «Զենքի մասին» ՀՀ օրենքով և ԵՏՄ պայմանգրերով դրանց համար նախատեսված են առանձին ընթացակարգեր:
	2. Ընդունվել է ի գիտություն:
	

	ՀՀ գյուղատնտեսության նախարարություն

ՍԿ/ՀԾ-2/4499-15,

2015-07-06
	1. «Գործունեության իրականացման ծանուցման մասին» Հայաստանի Հանրապետության օրենքի նախագծի 26-րդ հոդվածով առաջարկվում է «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի աղյուսակի 7-րդ կետի 1-ին և 3-րդ ենթակետերով և 18-րդ կետի 3-րդ ենթակետով նախատեսված գործունեության համար բարդ ընթացակարգով տրվող լիցենզիաների, ինչպես նաև 7-րդ կետի 2-րդ ենթակետով նախատեսված անասնաբուժասանիտարական փորձաքննության համար պարզ ընթացակարգով տրվող լիցենզիայի փոխարեն սահմանել ծանուցմամբ գործունեություն իրականացնելու հնարավորություն: Ելնելով նշված ենթակետերով նախատեսված գործունեության տեսակների, մասնավորապես անասնաբուժության բնագավառում օգտագործվող կենսապատրաստուկների արտադրության, անասնաբուժասանիտարական փորձաքննության և  բույսերի պաշտպանության քիմիական և կենսաբանական միջոցների արտադրության և (կամ) վաճառքի կենսական կարևորությունից բնակչության առողջության պահպանման և ամրապնդման տեսանկյունից, գտնում ենք, որ անհրաժեշտ է թողնել գործող ընթացակարգը.
	1. Չի ընդունվել: Անասնաբուժասանիտարական փորձաքննության գործունեությամբ զբաղվելու համար տրամադրվում է պարզ լիցենզիա: Պարզ լիցնեզիա ստանալու համար ներկայացվում է հայտ և գործունեություն իրականացնելու ցանկություն հայտնող անձի անհատականանցող փաստաթղթեր, ինչն ըստ էության կատարվում է նաև ծանուցման ժամանակ: Այսինքն, որևէ լրացուցիչ պահանջ կամ պայմանի նախնական ստուգում չի իրականացվում անասնաբուժասանիտարական փորձաքննության գործունեությամբ զբաղվելու լիցենզիայի տրամադրման ժամանակ: Միևնույն ժամանակ հայտնում ենք, որ լիցենզավորման ենթակա գործունեության համապատասխան տեսակները ծանուցմամբ փոխարինելը կամ դրանք որպես լիցենզավորվող գործունեություն այլևս չնախատեսլը քննարկվել է համապատասխան գերատեսչությունների հետ և համաձայնեցվել է:
	

	
	2) նախագծի 17-րդ հոդվածով ծանուցում ներկայացրած անձանց հաշվառման համար գանձվում է պետական տուրք, սակայն Պետական տուրքի մասին ՀՀ օրենքի 7-րդ հոդվածում այն սահմանված չէ, հետևաբար, առաջարկում ենք համապատասխան փոփոխություններ կատարել  նաև Պետական տուրքի մասին ՀՀ օրենքի 7-րդ հոդվածում:
	
	

	
	3) նախագծի 7-րդ հոդվածի 3-րդ մասն առաջարկում ենք  համապատասխանեցնել ՀՀ քաղաքացիական օրենսգրքի 51-րդ հոդվածի 4-րդ մասի պահանջներին
	3. Չի ընդունվել: Նախագծի 7-րդ հոդվածի 3-րդ մասի և ՀՀ քաղաքացիական օրենսգրքի 51-րդ հոդվածի 4-րդ մասի պահանջների միջև հակասություն չկա:
	

	
	4) «Գործունեության իրականացման ծանուցման մասին» Հայաստանի Հանրապետության օրենքի նախագծում առաջարկում ենք սահմանել ծանուցման ենթակա գործունեության իրականացման հաշվառման համար ներկայացվող փաստաթղթերի ցանկը, ծանուցման մերժման, կասեցման և դադարեցման բոլոր հիմքերը (մերժման հիմքը չի կարող հանդիսանալ միայն պետական տուրք չվճարելը), ինչպես նաև նախագիծը համապատասխանեցնել Իրավական ակտերի մասին Հայաստանի Հանրապետության օրենքի 36-րդ հոդվածի 4-րդ, 37-րդ հոդվածի 6-րդ, 7-րդ մասերի պահանջներին
	4. Չի ընդունվել: Ծանուցման ենթակա գործունեության որևէ տեսակով զբաղվելու համար անհրաժեշտ է ներկայացնել միայն ծանուցում և վճարել համապատասխան պետական տուրքը, ինչի վերաբեյալ նշված է նախագծի 6-րդ և 17-րդ հոդվածներում: Ծանուցված գործունեության կասեցման կամ դադարեցման հիմքերը սահմանված են 21-րդ և 24-րդ հոդվածներով, իսկ մերժման հիմք միայն պետական տուրքը չվճարելն է: Իսկ եթե ծանուցման մեջ տնտեսվարող սուբյեկտը սխալ է նշել անհատականացնող տվյալները, ապա համարվում է ծանուցում չներկայացրած և մերժման անհրաժեշտությունը բացակայում է:
	

	
	5. «Լիցենզավորման մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 1)
նախագծի 1-ին հոդվածի 1-ին և 2-րդ մասերն առաջարկում ենք միավորել մեկ մասում
	5. Չի ընդունվել: Նախագծի 1-ին հոդվածի 1-ին և 2-րդ մասերը վերաբերում են Լիցենզավորման մասին» Հայաստանի Հանրապետության օրենքի  43-րդ հոդվածի տարբեր մասերին, այդ իսկ պատճառով նպատակահարմար է սահմանել առանձին:
	

	
	6. Լիցենզավորման մասին Հայաստանի Հանրապետության օրենքում փոփոխություններ կատարելու մասին ՀՀ օրենքի նախագծի 1-ին հոդվածի 1-ին մասով ուժը կորցրած է ճանաչվում Լիցենզավորման մասին ՀՀ օրենքի 43-րդ հոդվածի 2-րդ մասի աղյուսակի 1-ին կետի 3-րդ ենթակետը, 7-րդ կետը և 18-րդ կետի 1-ին, 2-րդ, 3-րդ, 4-րդ, 5-րդ, 6-րդ, 7-րդ ենթակետերը, սակայն Գործունեության իրականացման ծանուցման մասին ՀՀ օրենքի նախագծի 26-րդ հոդվածի 2-րդ մասի աղյուսակի ծանուցման ենթակա գործունեության տեսակների ցանկում ընդգրկված չեն Լիցենզավորման մասին ՀՀ օրենքի 43-րդ հոդվածի 2-րդ մասի աղյուսակի 18-րդ կետի 1-ին, 4-րդ, 5-րդ, 6-րդ, 7-րդ ենթակետերում նշված գործունեության տեսակները, իսկ 18-րդ կետի 2-րդ ենթակետն արդեն իսկ ուժը կորցրած է ճանաչված:

 Բացի այդ Լիցենզավորման մասին ՀՀ օրենքի 43-րդ հոդվածի 2-րդ մասի աղյուսակի 18-րդ կետի 9-ից 11-րդ ենթակետերում նշված գործունեության տեսակները սահմանված են Գործունեության իրականացման ծանուցման մասին ՀՀ օրենքի նախագծով, սակայն Լիցենզավորման մասին Հայաստանի Հանրապետության օրենքում փոփոխություններ կատարելու մասին ՀՀ օրենքի նախագծով նշված կետերն ուժը կորցրած չեն ճանաչվում, հետևաբար անհրաժեշտ է վերացնել նշված անհամապատասխանությունները:
	6. Ընունվել է մասնակի: «Լիցենզավորման մասին» ՀՀ օրենքի 43-րդ հոդվածի 18-րդ կետի 1-ին, 4-րդ, 5-րդ, 6-րդ, 7-րդ ենթակետերն ուժը կորցրած են ճանաչվում՝ հաշվի առնելով, այն հանգամանքը, որ տվյալ գործունեության տեսակներով զբաղվելու համար լիցնեզավորվելու անհրաժեշտությունը ներկայումս բացակայում է: Ինչ վերաբերում է օրենքի 43-րդ հոդվածի 18-րդ կետի 9-րդ, 10-րդ և 11-րդ ենթակետերի, ապա դրանք ուժը կորցրած ճանաչելու վերաբերյալ ՀՀ օրենքի նախագծերը գտնվում են Ազգային ժողովում: Դրանք ներկայացվել են համապատասխանաբար «Թանկարժեք մետաղների մասին» Հայաստանի Հանրապետության օրենքում փոփոխություններ և լրացում կատարելու մասին» և «Առևտրի և ծառայությունների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օերնքների նախագծերի փաթեթի հետ:
	

	
	7. «Անասնաբուժության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի  1-ին հոդվածում ենթակետն բառն առաջարկում ենք փոխարինել կետն բառով
	7. Ընդունվել է:
	7. Կատարվել է համապատասխան փոփոխություն:

	
	8. Միաժամանակ գտնում ենք, որ ծանուցմամբ անձանց հաշվառումն ըստ էության նույնն է, ինչ պարզ ընթացակարգով տրվող լիցենզիան, մասնավորապես, նպատակը, սկզբունքները, վավերապայմանները, ընթացակարգը, սուբյեկտները, գրանցամատյանի վարումը, հետևաբար կարծում ենք, որ «Գործունեության իրականացման ծանուցման մասին» Հայաստանի Հանրապետության օրենքի ընդունման անհրաժեշտությունը բացակայում է:
	8. Չի ընդունվել: Որոշ գործունեության տեսակներով զբավելու համար նախնական թույլտվական մեխանիզմի անհրաժեշտությունը բացակայում է: Սակայն, անհրաժեշտ է իրականացնել այդպիսի գործունեությամբ զբաղվող անձանց հաշվառում՝ լիազոր մարմինների կողմից համապատասխան վերահսկողություն արդյունավետ իրականացնելու և պետական տուրք գանձելու նպատակով: Գործունեության որոշ տեսակներվ զբաղվելու համար ծանուցման ներկայացումը լիցենզավորումից տարբերվում է նրանով, որ ծանուցում ներկայացնող անձի հաշվառումը գործնականում կարող է մերժվել (եթե ճիշտ են ներկայացվել հաշվառման համար անհրաժեշտ անհատականացնող տվյալները) միայն պետական տուրքը վճարված չլինելու հիմքով: Այսինքն, ի տարբերություն լիցենզավորման գործընթացի՝ ծանուցման ժամանակ լիազոր մարմինը չի իրականացնում նախնական ստուգում: Այս մեխանիզմը հնարավորություն է տալիս խնայել ժամանակ և կրճատել վարչարարությունը: 
	

	ՀՀ արդարադատության նախարարության պետական փորձագիտական եզրակացություն

02/14/8061,

2015-07-06
	1. ««Գործունեության իրականացման ծանուցման մասին» ՀՀ օրենքի նախագծի 17-րդ հոդվածի համաձայն՝ ծանուցում ներկայացրած անձին հաշվառելու համար գանձվում է պետական տուրք՝ օրենքով սահմանված կարգով և չափով: Այդ առումով հայտնում ենք, որ անհրաժեշտ է համապատասխան փոփոխություններ և լրացումներ կատարել «Պետական տուրքի մասին» ՀՀ օրենքում, քանի որ նշված օրենքով ծանուցում ներկայացրած անձին հաշվառելու համար պետական տուրք սահմանված չէ:
	1. Ընդունվել է:
	1. Մշակվել է ««Պետական տուրքի մասին» Հայաստանի Հանրապետության օրենքում փոփոխություններ ևլրացումներ կատարելու մասին» ՀՀ օրենքի նախագիծը: Բացի այդ ««Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» և ««Պետական տուրքի մասին» Հայաստանի Հանրապետության օրենքում փոփոխություններ ևլրացումներ կատարելու մասին» երկու օրենքի նախագծեր, որոնք վերաբերում են առևտրի և ծառայությունների ու թանկարժեք մետաղների ոլորտներին արդեն իսկ գտնվում են Ազգային ժողովում:

	
	2. Նախագծի 21-րդ հոդվածի 4-րդ մասի կապակցությամբ անհրաժեշտ է նկատի ունենալ, որ առանց ծանուցում ներկայացնելու ծանուցման ենթակա գործունեություն իրականացնելու համար որևէ իրավական ակտով պատասխանատվություն սահմանող դրույթներ նախատեսված չեն: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 3-րդ մասի պահանջները, որոնց համաձայն՝ նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:

Նույն դիտողությունը վերաբերում է նաև նախագծի 27-րդ հոդվածի 2-րդ մասին:

	2. Ընդունվել է:
	2. «Հարկերի մասին» Հայաստանի Հանրապետության օրենքում  լրացումներ կատարելու մասին» ՀՀ օրենքի նախագիծը արդեն իսկ գտնվում է Ազգային ժողովում:

	
	3. նախագծի 8-րդ հոդվածի 2-րդ մասով նախատեսվում են դրույթներ, որոնց համաձայն՝ ծանուցում ներկայացրած անձանց գործունեության կասեցնելու կամ դադարեցնելու հարցերը քննելու և համապատասխան որոշումներ կայացնելու իրավունք ունեն միայն ծանուցում ներկայացրած անձանց հաշվառող մարմինները կամ նրանց իրավահաջորդները: Մինչդեռ նախագծի 24-րդ հոդվածով կարգավորվում են ծանուցված գործունեության դադարեցման հետ կապված հարաբերությունները, որոնց համաձայն՝ ծանուցված գործունեությունը ծանուցված գործունեության մասով դադարեցվում է դատական կարգով: Այդ առումով նախագծի հիշյկալ հոդվածներն անհրաժեշտ է խմբագրել՝ հակասություններից խուսափելու նպատակով:
	3. Ընդունվել է: 
	3. Նախագծի 8-րդ հոդվածի 2-րդ մասում «դադարեցնելու» բառից հետո լրացվել է «(այդ թվում՝ դատական կարգով դադարեցնելու համար դատարն դիմում ներկայացնելու)» բառերը:

	
	4. ««Լիցենզավորման մասին» ՀՀ օրենքում փոփոխություններ կատարելու մասին» ՀՀ օրենքի նախագծի 1-ին հոդվածի համաձայն՝ նախատեսվում է ուժը կորցրած ճանաչել 43-րդ հոդվածի 2-րդ մասի աղյուսակի 18-րդ կետի 2-րդ ենթակետը: Հարկ է նշել, որ վերը նշված կետն արդեն իսկ ուժը կորցրած է ճանաչվել: Այդ առումով անհրաժեշտ է հիշյալ հոդվածը խմբագրել:
	4. Ընդունվել է:
	4. Նախագծի 1-ին հոդվածի 1-ին մասից հանվել է «2-րդ» թիվը, հաշվի առնելով, որ ենթակեկետն արդեն իսկ ուժը կորցրած է ճանաչվել:

	
	5. ««Գործունեության իրականացման ծանուցման մասին» ՀՀ օրենքի նախագծի 22-րդ հոդվածի 1-ին մասի դրույթներն արդեն իսկ կարգավորված են նախագծի 21-րդ հոդվածով, քանի որ հիշյալ հոդվածներում խոսքը գնում է ծանուցված գործունեության կասեցման կարգի մասին: Այդ առումով նախագծի նշված հոդվածներն անհրաժեշտ է խմբագրել և վերացնել առկա կրկնությունը՝ համաձայն «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջների:
	5. Ընդունվել է:
	5. ««Գործունեության իրականացման ծանուցման մասին» ՀՀ օրենքի նախագծի 21-րդ և 22-րդ հոդվածները միավորվել են:

	
	6. ««Գործունեության իրականացման ծանուցման մասին» ՀՀ օրենքի նախագծի 23-րդ հոդվածի 4-րդ մասում հղում է կատարվում 22-րդ հոդվածի 10-րդ մասին, մինչդեռ նախագծի 22-րդ հոդվածում 10-րդ մաս առկա չէ: Այդ առումով հոդվածի հիշյալ մասն անհրաժեշտ է խմբագրել:
	6. Ընդունվել է: 
	6. ««Գործունեության իրականացման ծանուցման մասին» ՀՀ օրենքի նախագծի 23-րդ հոդվածի 4-րդ մասում (նոր խմբագրությամբ 22-րդ հոդվածի 4-րդ մասում) «22» թիվը» փոխարինվել է «21» թվով:

	
	7. ««Անասնաբուժության մասին» ՀՀ օրենքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածում «21-րդ ենթակետն» բառերն անհրաժեշտ է փոխարինել «21-րդ կետն» բառերով՝ նկատի ունենալով «Անասնաբուժության մասին» ՀՀ օրենքի և «Իրավական ակտերի մասին» ՀՀ օրենքի 41-րդ հոդվածի պահանջները:
	7. Ընդունվել է:
	7. Կատարվել է համապատասխան փոփոխություն:

	
	8. Նախագծերն անհրաժեշտ է համաձայնեցնել բոլոր շահագրգիռ մարմինների հետ:
	8. Ընդունվել է:
	8. Նախագիծը համաձայնեցվել է բոլոր շահագրգիռ մարմինների հետ:

	ՀՀ միջազգային տնտեսական ինտեգրման և բարեփոխումների նախարարություն

12/332-15,

2015-07-22
	Դիտողություններ և առաջարկություններ չկան:
	Ընդունվել է ի գիտություն:
	

	1. ՀՀ առողջապահության նախարարություն

020/6832-15,

2015-03-09


	1.
 Հայտնում եմ, որ  ՀՀ առողջապահության նախարարությունը կտրականապես և սկզբունքայնորեն դեմ է դեղատնային գործունեությունը «Գործունեության իրականացման ծանուցման մասին» ՀՀ օրենքի նախագծում որպես ծանուցման ենթակա գործունեության տեսակ նախատեսելու նախաձեռնությանը՝ հետևյալ պատճառաբանությամբ. 

    «Լիցենզավորման մասին» ՀՀ օրենքի 43-րդ հոդվածի 2-րդ մասի «3.Առողջապահության բնագավառ» բաժնի 2-րդ կետով նախատեսված է դեղատնային գործունեությունը, որպես լիցենզավորման ենթակա գործունեություն: Լիցենզավորումը, որպես ինստիտուտ յուրաքանչյուր պետությունում ներդրվում է այն գործունեության  տեսակների համար, որոնք առանց պետության կողմից տրված թույլտվության իրականացնելն, արգելված են: Դրանք ազգային անվտանգության, մարդկանց կյանքի, հանրային առողջության պահպանման տեսակետից առավել ռիսկային գործունեության տեսակներն են, որոնց իրականացման համար օրենսդրորեն սահմանվում են որոշակի պահանջներ: Լիցենզավորման մասին ՀՀ օրենքով ամրագրված են նույն մոտեցումները: Այսպես, օրենքի 4րդ հոդվածի համաձայն, լիցենզավորման սկզբունքներից են` անձանց իրավունքների, օրինական շահերի, բարքերի և առողջության պաշտպանությունը, պետության պաշտպանության և անվտանգության ապահովումը, իսկ 5-րդ հոդվածի համաձայն, լիցենզավորման նպատակներ են` սպառողների իրավունքների պաշտպանությունը, ապրանքների և ծառայությունների որակի բարձրացումը, անձանց կյանքին, առողջությանը, գույքին, պետության և հասարակության շահերին, բնության, մշակութային ժառանգության պահպանությանն առավել վտանգի սպառնալիքով հղի գործունեության տեսակներով զբաղվողների նկատմամբ հսկողության իրականացումը: Այս իմաստով, դեղատնային գործունեության համար լիցենզավորման պահանջ սահմանելը լիովին բխում է Լիցենզավորման մասին ՀՀ օրենքում ամրագրված մոտեցումներից, սկզբունքներից և նպատակներից: 

   Դեղերը, որպես յուրահատուկ սպառողական ապրանքներ, օգտագործվում են հիվանդությունների կանխարգելման ու բուժման գործընթացում և ուղղակիորեն առնչվում են հանրության առողջության պահպանման հետ, պահանջում են հատուկ պահանջներ և պայմանների պահպանում շրջանառության բոլոր փուլերում, ինչը էական և հիմնարար նշանակություն ունի սպառողներին որակյալ, անվտանգ և արդյունավետ դեղերով ապահովելու հարցում: Ըստ այդմ, լիցենզավորումն հանդիսանում է գործիք, որի միջոցով սահմանվում են դեղերի մանրածախ իրականացման համար անհրաժեշտ կառուցվածքային, տեխնիկատեխնոլոգիական, մասնագիտական պահանջները, որոնց ապահովումը երաշախավորվում է բնակչության որակյալ, անվտանգ և արդյունավետ դեղերի բացթողումը:

    Լիցենզավորումը տնտեսվարողների գործունեության հենց սկզբից պարտավորեցնում է ապահովել անհրաժեշտ բոլոր պահանջները և պայմանները, թույլ է տալիս մինչև դեղատնային գործունեության թույլտվության տրամադրումը` պարզել դեղատների կամ դեղատնային կրպակիների  համապատասխանությունը գործունեության համար սահմանված պահանջներին և միայն դրանից հետո  համապատասխան տնտեսավորողների թույլատրում  իրականացնել դեղատնային գործունեություն:

  Լիցենզավորումը նախատեսում է խախտումների դեպքում ավելի օպերատիվ և համարժեք միջոցառումների իրականացում (գործունեության ժամանակավոր արգելում, լիցենզիայի կասեցում կամ դադարեցում), այսինքն, լիցենզավորման դեպքում պետությունը հնարավորություն ունի պատասխանատվության տարատեսակ միջոցներ կիրառել` կախված խախտումների բնույթից, ներառյալ գործունեության դադարեցումը, ինչը տնտեսվարողների համար սթափեցնող և արդյունավետ գործիքը կարող է լինել, այն թույլ է արագ արձագանքել հնարավոր խախտումներին և դրանց հնարավոր շարունակմանը:

   Ներկայացված նախագիծը հակասում է դեղերի շրջանառության ոլորտում վարվող քաղաքականությանը ՀՀ կառավարության 2011թվականի մայիսի 26-ի 734-Ն որոշման համաձայն, ներկայացվել է «Դեղագործական տեսչությունների համաձայնագրին և դեղագործական տեսչությունների  համագործակցության սխեմային»(PIC/S) անդամակցության հայտ, որի պարտադիր պայմաններից մեկը դեղերի իրացման ոլորտում լիցենզավորման համակարգի առկայությունն է երկրում, բացի այդ  2012թ. սեպտեմբերի 20ին Հայաստանի Հանրապետությունը ստորագրել է Բժշկական նշանակության արտադրանքի կեղծման և հանրային առողջության համար վտանգ ներկայացնող նմանատիպ  հանցագործությունների մասին Եվրոպայի խորհրդի կոնվենցիան»`  պարտավորվելով ավելի  ուժեղացնել դեղերի շրջանառության ոլորտի հսկողությունը: 

   Ներկայացված նախագծով սահմանված կարգավորումներով, հնարավոր կլինի զբաղվել դեղատնային գործունեությամբ` առանց սահմանված պահանջների բավարարման, իսկ խախտումների հայտնաբերման դեպքերում հնաարվոր չի լինի կիրառել լիցենզավորման մասին օրենսդրությամբ նախատեսված ներգործության միջոցները: Նախագծի նման խմբագրությամբ ընդունումը սպառնալիք է դեղ սպառող բնակչության կյանքին և առողջությանը:

   Ուստի հայտնում եմ, որ Նախագծի 26-րդ հոդվածի 2-րդ մասի աղյուսակից անհրաժեշտ է հանել «3. ԱՌՈՂՋԱՊԱՀՈՒԹՅԱՆ ԲՆԱԳԱՎԱՌ» և «Դեղատնային գործունեություն» բառերը:  
	1. Ընդունվել է: 
	Կատարվել են համապատասխան փոփոխություններ:

	
	2.
Նախագծի 7-րդ հոդվածի 2րդ մասը սահմանում է, որ ծանուցում ներկայացրած ֆիզիկական անձն իրավունք ունի զբաղվել այդ բնագավառում ձեռնարկատիրական գործունեությամբ միայն որպես անհատ ձեռնարկատեր, բացառությամբ օրենքով սահմանված դեպքերի: Անհրաժեշտ է հստակ նշել, թե որ օրենքով են սահմանվում այդ բացառությունները: Ուստի անհրաժեշտ է վերախմբագրել նշված հոդվածի նշված կետը:
	2. Չի ընդունվել: Հայաստանի Հանրապետության քաղաքացիական օրենսգրքի 26-րդ հոդվածի 2-րդ մասը սահմանում է, որ քաղաքացիներն առանց պետական գրանցման կամ հաշվառման (առանց իրավաբանական անձ կազմավորելու կամ անհատ ձեռնարկատեր հաշվառվելու) իրավունք ունեն զբաղվելու ձեռնարկատիրական գործունեությամբ, եթե հանդիսանում են արտոնագրային վճար վճարողներ կամ գյուղատնտեսական արտադրանք արտադրելու նպատակով կնքել են համատեղ գործունեության պայմանագիր, ինչպես նաև օրենքներով սահմանված այլ դեպքերում: Այսինքն գործունեության համապատասխան տեսակը կարգավորող օրենքով կարող է սահմանվել ֆիզիկական անձի կողմից առանց անհատ ձեռնարկատր հաշվառվելու ձեռնարկատիրական գործունեության իրականացման իրավունքը:
	

	
	3.
Նախագծի 8-րդ հոդվածի 2-րդ մասը հակասում է 24-րդ հոդվածի 2-րդ մասին: Բացի դրանից Նախագծի 8-րդ հոդվածի 2-րդ մասը սահմանափակում է ՀՀ սահմանադրության 18-րդ հոդվածով անձին վերապահված իր իրավունքների և ազատությունների դատական պաշտպանության  իրավունքը: Քանի որ անձը ինքը պետք է ընտրի իր իրավունքների և ազատությունների պաշտպանության արդյունավետ միջոցները:
	3. Չի ընդունվել: Նախագծի 8-րդ հոդվածի 2-րդ մասում սահմանափակվում է լիազոր մարմինների շրջանակը, որոնք իրավասու են կոնկրետ գործունեության մասով քննել ծանուցված գործունեության կասցման կամ դադարեցման հետ կապված հարցերը: Հոդվածը չի անդրադառնում անձի իրավունքների դատական կամ վարչական կարգով պաշտպանության իրավունքին:
	

	
	4.
Նախագծի 9-րդ հոդվածի 3-րդ մասում ամրագրված դրույթները իրավաչափ չեն, քանի որ չի կարելի կեղծ կամ խեղաթյուրված տվյալների հիման վրա թույլ տալ անձին հաշվառվել և իրականացնել համապատասխան գործունեություն: Նման դրույթը հղի է լուրջ թերությունների և կամայականությունների վտանգով:
	4. Չի ընդունվել: Ծանուցման ենթակա գործունեությամբ տնտեսավարող սուբյեկտը տեղեկացնում է լիազոր մարմնին գործունեությամբ զբաղվելու մասին, իսկ լիազոր մարմինը հաշվառում է համապատասխան գործունեությամբ զբաղվել ցանկացող սուբյեկտին՝ իրավաբանական անձի անվանման և պետական գրանցման համարի, անհատ ձեռնարկատիրոջ դեպքում՝ անհատ ձեռնարկատիրոջ անվան, ազգանվան և պետական հաշվառման համարի, իսկ ֆիզիկական անձի դեպքում՝ անվան, ազգանվան և անձնագրի սերիայի և համարի հիման վրա: Հաշվառումը կարող է մերժել միայն պետական տուրքը չվճարելու հիմքով: Հետևաբար կեղծ տեղեկատվության ներկայացումը ծանուցման ժամանակ որևէ հետևանք չի առաջացնում: Այսինքն կեղծ տեղեկատվություն չի կարող ներկայացվել: Գործունեության իրականացման ժամանակ օրենսդրությամբ սահմանված պահանջները չպահպանելը տնտեսավարող սուբյեկտի համար կհանգեցնի բացասական հետևանքներ:
	

	
	5.
Նախագծի 19-րդ հոդվածի 1-ին մասի վերաբերյալ հայտնում եմ, որ չի կարելի ծանուցում ներկայացրած անձանց հաշվառման մերժումը կապել միայն պետական տուրքը չվճարելու փաստի հետ: Հաշվառման մերժման համար կարող են հիմք հանդիսանալ նաև այլ հանգամանքներ՝ օրինակ հաշվառման համար ներկայացված փաստաթղթերում կեղծ կամ խեղաթյուրված տվյալների առկայությունը և այլ հանգամանքներ, որոնք կարող են խոչնդոտ հանդիսանալ անձի կողմից համապատասխան գործունեության իրականացման համար:
	5. Չի ընդունվել: Տես նախորդ դիտողությունը:
	

	
	6.
Անհրաժեշտ է Նախագծի 21-րդ հոդվածից հանել 6-րդ մասը, քանի որ «Վարչարարության հիմունքների և վարչական վարույթի մասին» ՀՀ օրենքով արդեն իսկ սահմանված են վարչական ակտի անվավերության հիմքերը:
	6. Չի ընդունվել: «Վարչարարության հիմունքների և վարչական վարույթի մասին» ՀՀ օրենքի 2-րդ հոդվածի 3-րդ մասը սահմանում է, որ առանձին տեսակի վարչական վարույթների առանձնահատկությունները սահմանվում են օրենքներով և Հայաստանի Հանրապետության միջազգային պայմանագրերով։ Բացի այդ նախագծի 21-րդ հոդվածի 6-րդ մասը նպատակ ունի պաշտպանելու գործունեություն իրականացնող անձանց իրավունքները և չի հակասում օրենքներին:
	

	
	7.
Նախագծի 21-րդ հոդվածի 9-րդ մասի «կամ այլ ավելի կարճ ժամկետ չի սահմանում և դրա մասին հաշվառված անձին չի հայտնում» բառակապակցությունը անհասկանալի է  և պարզաբանման կարիք ունի:
	7. Չի ընդունվել: Նախագծի 21-րդ հոդվածի 9-րդ մասում հստակ սահմանված է, որ կասեցումը վերացված է համարվում խախտումները վերացնելու մասին հայտարարությունը լիազոր մարմնում մուտքագրվելու հաջորդող հինգերորդ օրը, եթե լիազոր մարմինը հրամանով այլ ավելի կարճ ժամկետ չի սահմանում:
	

	
	8.
Նախագծի տարբեր հոդվածներում  «հրաման (որոշում)» բառերը անհրաժեշտ է փոխարինել «որոշում» բառով:
	8. Չի ընդունվել: Նախագծում «հրաման» և «որոշում» բառերը օգտագործվում են միասին և կրում են նույն նշանակությունը: Երկու տերմինի օգտագրոծումն անհրաժեշտ է, քանի որ հնարավոր է լիազոր մարմնի ընդունած վարչական ակտը լինի որոշման տեսքով:
	

	
	9.
Նախագծի 21-րդ հոդվածում նկարագրված է ծանուցված գործունեության կասեցման կարգը, ուստի առանձին 22-րդ հոդված նախատեսելը անիմաստ է: Այն կարելի է ներառել 21-րդ հոդվածի դրույթների տակ: Դրա հետ մեկտեղ հայտնում եմ, ոչ չի կարելի ծանուցված գործունեության կասեցման՝ լիազոր մարմնի իրավունքը սահմանափակել ժամկետներով: Նման իրավիճակում հաշվառված անձը գործունեության կասեցման համար հիմք հանդիսացող խախտումները վերացնելու փոխարեն ջանք չի խնայի դրանց՝ մինչև Նախագծով սահմանված ժամկետները լրանալը քողարկելու ուղղությամբ: Ուստի Նախագծի 22-րդ հոդվածի 2-րդ մասն անհրաժեշտ է հանել:
	9. Չի ընդունվել: Նախագծի 21-րդ և 22-րդ հոդվածները կարգավորում են տարբեր հարցեր: Նույն տրամաբանությամբ կարելի էր միավորել նաև 23-րդ հոդվածը, որը սահմանում է կասեցման դեպքերը: Միևնույն ժամանակ հայտնում ենք, որ խախտում կատարած անձը, անկախ պատասխանատվության ենթարկելու համար սահմանված ժամկետից, կարող է միշտ ջանք չխնայել քողարկել այն: Բացի այդ իարվախախտին պատասխանատվության ենթարկելու համար ժամկետ սահմանված է նաև Վարչական իրավախախտւմների վերաբեյալ ՀՀ օրենսգրքով, «Լիցենզավորման մասին» ՀՀ օրենքով, «Հարկերի մասին» ՀՀ օրենով և այլ օրենքներով:
	

	
	10.
Նախագծի 23-րդ հոդվածի 1-ին մասի 2-րդ կետը ենթակա է վերախմբագրման, քանի որ դրանում առկա են անորոշ և տրամաբանական միտք չարտահայտող հղումներ:
	10. Չի ընդունվել: Դիտողությունը անորոշ է:
	

	
	11.
Նախագծի 23-րդ հոդվածի 1-ին մասի 4-րդ կետում որպես ծանուցված գործունեության կասեցման հիմք նշված է լիցենզավորված անձին լիցենզավորման ենթակա գործունեությամբ զբաղվելու իրավունքից ժամանակավորապես զրկելը: 

Դրա հետ կապված անհրաժեշտ է նշել, որ լիցենզավորված անձին լիցենզավորման ենթակա գործունեությամբ զբաղվելու իրավունքից ժամանակավորապես զրկելը չի կարելի կապել ծանուցված գործունության կասեցման հետ, որովհետև լիցենզավորման ենթակա գործունեությունն առանձին գործունեություն է, իսկ ծանուցված գործունեությունը՝ առանձին: Եվ անձին՝ մեկ գործունեությամբ զբաղվելու իրավունքից ժամանակավորապես զրկելը հիմք չի կարող հանդիսանալ վերջինիս ծանուցված գործունեության կասեցման համար:
	11. Ընդունվել է:
	11. Նախագծի 23-րդ հոդվածի 1-ին մասի 4-րդ կետը շարադրվել է նոր խմբագրությամբ. «4)
ծանուցում ներկայացրած անձին ծանուցման ենթակա գործունեությամբ զբաղվելու իրավունքից ժամանակավորապես զրկելու դեպքում.»:

	
	12.
Նախագծի 23-րդ հոդվածի 6-րդ մասը ենթակա է վերախմբագրման, քանի որ այն պարզ իմաստ չի արտահայտում:
	12. Չի ընդունվել: Դիտողությունը պարզ չէ: Նախագծի 23-րդ հոդվածի 6-րդ մասը հստակ սահամնում է գործունեության կասեցման դեպք:
	

	
	13.
Նախագծի 24-րդ հոդվածի 3-րդ մասը ենթակա է վերախմբագրման: Այսպես Նախագծի 24-րդ հոդվածի 1-ին մասի 3-րդ կետը սահմանում է, որ ծանուցմած գործունեությունը կարող է դադարեցվել գործունեության կասեցման ժամկետում կասեցման պահանջների խախտմամբ կասեցված գործունեություն կամ այդ գործունեության առանձին գործառույթ կամ գործողություն իրականացնելու դեպքում: Միևնույն ժամանակ նույն հոդվածի 3-րդ մասը սահմանում է, որ սույն հոդվածի 1-ին մասի 3-րդ կետով նախատեսված խախտումների հայտնաբերման դեպքում լիազոր մարմինն իրավունք ունի կասեցնել ծանուցված գործունեությունը ծանուցված գործունեության մասով մինչև դատարանի կողմից հաշվառված անձի ծանուցված գործունեության մասով դադարեցման մասին դիմումի վերաբերյալ ընդունված վճիռն օրինական ուժի մեջ մտնելը: Այս դեպքում լիազոր մարմինն պարտավոր է հաշվառված անձի ծանուցված գործունեության մասով գործունեության դադարեցման մասին դիմումը դատարան ներկայացնել հաշվառված անձի ծանուցված գործունեության մասով գործունեության կասեցման օրվանից՝ 10 աշխատանքային օրվա ընթացքում: Նշված ժամկետում դիմումը չներկայացվելու դեպքում հաշվառված անձի գործունեության կասեցումը գործունեության մասով համարվում է վերացած:

Նախագծի 24-րդ հոդվածի 1-ին մասի 3-րդ կետում հստակ սահմանվում է գործունեության կասեցման ժամկետում կասեցման պահանջների խախտմամբ գործունեություն իրականացնելու մասին, մինչդեռ նույն հոդվածի 3-րդ մասում սահմանվում է, որ լիազոր մարմինը պարտավոր է համապատասխան գործունեության դադարեցման մասին դիմումը դատարան ներկայացնել գործունեության կասեցման օրվանից 10 աշխատանքային օրվա ընթացքում: Սակայն հարց է ծագում, թե ինչպես է դա հնարավոր, եթե 1-ին մասի 3-րդ կետում նշվում է արդեն իսկ կասեցված գործունեության ընթացքում նույն կետում նշված խախտում հայտնաբերելու մասին: Ընդ որում գործունեության կասեցման ժամկետը առավել հավանական է, որ գերազանցում է 10 աշխատանքային օրը: Ուստի նշված նորմերը իրար հակասում են:
	13. Չի ընդունվել: Նախագծի 24-րդ հոդվածի 3-րդ մասը հնարավորություն է տալիս լիազոր մարմնին 24-րդ հոդվածի 1-ին մասի 3-րդ կետով սահմանված խախտումը հայտնաբերելու դեպքում մինչև գործունեության դադարեցման մասին դիմում դատարան մուտքագրելը կասեցնել ծանուցված գործունեությունը՝ ելնելով դրա անհրաժեշտությունից: Լիազոր մարմինը կարող է նաև չկասեցնել և դիմել դատարան գործունեությունը դադարեցնելու համար: Սակայն այն դեպքերում, երբ կասեցնում է անձի գործունեությունը, ապա լիազոր մարմինը պարտավոր է դատարան դիմել 10 աշխատանքային օրվա ընթացքում: Եթե այդ ժամկետում լիազոր մարմինը չի դիմում դատարան, ապա կասեցումը համարվում է վերացված, սակայն լիազոր մարմինը պահպանում է դատարան դիմելու իրավասությունը նախագծի 24-րդ հոդվածի 4-րդ մասի 2-րդ կետով սահմանված ժամկետում: Բացի այդ գործունեության կասեցման ժամկետում կասեցման պահանջների խախտմամբ կասեցված գործունեության իրականացման հայտնաբերումը կարող է տեղի ունենալ կասեցման պատճառները վերացնելուց հետո:
	

	
	14.
Անհրաժեշտ է Նախագծում օգտագործվող «օրենքով սահմանված կարգով», «օրենքով սահմանված կարգով և չափով», «օրենքով կամ օրենքով սահմանված դեպքերում այլ իրավական ակտերով» բառերի փոխարեն մանրամասն նշել, թե կոնկրետ որ օրենքի կամ այլ իրավական ակտի մասին է խոսքը:
	14. Չի ընդունվել: Ծանուցման ենթակա գործունեության տեսակները կարգավորվում են մոկից ավել օրենքներով և դրանց հղում կատարելը նպատակահարմար չէ:
	

	
	15.
Վերը նշված դիտողությունների հետ մեկտեղ հայտնում եմ, որ նախագծում առկա են նաև այլ թերություններ, բացթողումներ (օրինակ կասեցված գործունեության վերականգման, գործունեության կասեցման դեպքում թերությունների վերացման ժամկետի սահմանման և այլն), հոդվածների միջև հակասություններ, որոնք շտկման կարիք ունեն: Անհրաժեշտ է ավելի մանրամասն կարգավորել գործունեության իրականացման ծանուցման հետ կապված հարաբերությունները և դրանք առավել համակարգված ձևով ամրագրել նախագծի մեջ:
	15. Չի ընդունվել: Դիտողությունը կոնկրետ չէ:
	

	
	16.
Դրա հետ մեկտեղ Ձեր ուշադրությունը հրավիրում են նաև այն հանգամանքի վրա, որ սույն նախագիծը ենթադրում է մի շարք այլ իրավական ակտերում փոփոխություններ կատարելու անհրաժեշտություն: Մասնավորապես նախագծի 18-րդ կետում հղում է կատարվում «Պետական տուրքի մասին» ՀՀ օրենքին, այնինչ նշված օրենքում ծանուցում ներկայացրած անձանց հաշվառման համար պետական տուրքի և դրույքաչափերի վերաբերյալ դրույթներ չկան: 

Անհրաժեշտ է համապատասխան փոփոխություններ կատարել նաև «Լիցենզավորման մասին» ՀՀ օրենքում:
	16. Ընդունվել է: 
	Այլ օրենքներում համապատասխան փոփոխությունները կիրականացվեն:

	2. ՀՀ բնապահպանության նախարարություն

043/7092-15,

2015-03-10


	Առարկություններ և առաջարկություններ չկան
	Ընդունվել է ի գիտություն:
	

	3. ՀՀ ֆինանսների նախարարություն

034/7188-15,

2015-03-10
	1.
Նախագծի 6-րդ հոդվածի 1-ին մասի համաձայն, ծանուցման ենթակա միևնույն գործունեության տեսակի համար ծանուցումներ կարող են ներկայացվել տարբեր ոլորտներում այդ գործունեությունը իրականացնելու համար՝ առանձին առանձին կամ կարող է ներկայացվել մեկ միասնական ծանուցում՝ բոլոր ոլորտներում այդ գործունեությունն իրականացնելու համար: Վերոգրյալը նշանակում է, որ միասնական ծանուցման հաշվառման համար «Պետական տուրքի մասին» ՀՀ օրենքով պետք է սահմանված լինեն տարեկան պետական տուրքի համապատասխան դրույքաչափեր, ինչը ներկայումս սահմանված չէ: Հաշվի առնելով վերոգրյալը՝ գտնում ենք, որ անհրաժեշտ է համապատասխան փոփոխություններ կատարել նաև «Պետական տուրքի մասին» ՀՀ օրենքում:
	1. Ընունվել է: 
	«Պետական տուրքի մասին» ՀՀ օրենքում փոփոխություններ և լրացումներ կատաելու մասին» ՀՀ օրենքի նախագիծը ներկայացվել է Ազգային ժողով:

	
	2.
Նախագծում անհրաժեշտ է սահմանել դրույթ, որի համաձայն, ծանուցում ներկայացրած անձանց հաշվառող մարմինները սահմանված ծանուցումների հաշվառման և դրանցում կատարված փոփոխությունների (ծանուցման հաշվառումը կասեցնելու կամ դադարեցնելու, վերակազմակերպման կամ անվանման (անվան) կամ գտնվելու կամ գործունեություն իրականացնելու վայրի փոփոխման) վերաբերյալ տեղեկատվությունը պարբերաբար պետք է տրամադրեն պետական տուրքի հաշվարկման և գանձման կարգի պահպանման նկատմամբ վերահսկողությունն իրականացնող՝ ՀՀ կառավարության լիազորած մարմնին՝ տարեկան պետական տուրքի պարտավորությունները (տուրք, տույժ), հարկային մարմնում բացված անձնական հաշվի քարտերում հաշվառելու համար:
	2. Ընդունվել է: 
	2. Նախագծի 8-րդ հոդվածը լրացվել է նոր 4-րդ մասով՝ հետևյալ բովանդակությամբ. «4. 4.
Ծանուցում ներկայացրած անձանց հաշվառող մարմինները հաշվառված անձանց մասին տեղեկատվությունը, դրանցում կատարված փոփոխությունները, ծանուցման գործունեությունը կասեցնելու կամ դադարեցնելու, ինչպես նաև նոր վայրում գործունեություն իրականացնելու մասին տեղեկատվությունն իրենց պաշտոնական կայքում հրապարակելուց հետո 5 աշխատանքային օրվա ընթացքում այդ տեղեկատվությունը Հայաստանի Հանրապեության կառավարության սահմանված կարգով տրամադրում են պետական տուրքի հաշվարկման և գանձման կարգի պահպանման նկատմամբ վերահսկողությունն իրականացնող՝ Հայաստանի Հանրապեության կառավարության լիազորած մարմնին:»

	
	3.
Նախագծի 9-րդ հոդվածի 4-րդ մասով նախատեսվում է, որ լիազոր մարմնի պաշտոնական կայքում ծանուցում ներկայացրած անձն իր մասով թերություններ հայտնաբերելու դեպքում այդ մասին պատշաճ ձևով տեղեկացնում է լիազոր մարմնին, իսկ լիազոր մարմինը պարտավոր է գրավոր տեղեկացումը ստանալուց հետո 3 աշխատանքային օրվա ընթացքում կատարել փոփոխությունները:

Միաժամանակ, նախագծի 3-րդ հոդվածի 7-րդ մասի համաձայն, պատշաճ ձևով տեղեկացում են համարվում նաև էլեկտրոնային համակարգի միջոցով կատարված տեղեկացումները: Հաշվի առնելով այն հանգամանքը, որ նշյալ խմբագրության արդյունում ստացվում է, որ լիազոր մարմինը պարտավոր է կատարել համապատասխան փոփոխություններ միայն գրավոր տեղեկացումից հետո՝ առաջակում ենք վերախմբագրել նշված 9-րդ հոդվածի 4-րդ մասը:
	3. Ընդունվել է:
	3. Նախագծի 9-րդ հոդվածի 4-րդ մասում «գրավոր» բառը փոխարինվել է «պատշաճ ձևով» բառերով:

	
	4.
Նախագծի 9-րդ և 15-րդ հոդվածներում նշված վավերապայմաններից բացի, անհրաժեշտ է ծանուցումների հաշվառումը իրականացնել ըստ ներկայացված ծանուցումների հաշվառման օրերի՝ գրանցամատյանում նախատեսելով հաշվառման ամսաթվի (օր, ամիս, տարեթիվ) պարտադիր նշման պահանջ: 

Հաշվի առնելով վերոգրյալը՝ առաջարկում ենք ֆիզիկական անձանց հաշվառումն իրականացնել ոչ միայն ըստ անձնագրի տվյալների, այլ նաև ըստ ծանուցում ներկայացրած ֆիզիկական անձանց ինքնությունը և քաղաքացիությունը հավաստող այլ փաստաթղթերի (մասնավորապես՝ ըստ նույնականացման քարտի) տվյալների:
	4. Ընդունվել է: 
	Նախագծի 9-րդ և 15-րդ հոդվածներում կատարվել են համապատասխան փոփոխություններ:

	
	5.
Առաջարկում ենք նախագծի 8-րդ հոդվածում «լիազորված նախարարությունները և գերատեսչությունները» բառերը փոխարինել «Հայաստանի Հանրապետության կառավարության կողմից լիազորված պետական կառավարման մարմինները» բառերով: 

Միաժամանակ, առաջարկում ենք նույն հոդվածի 2-րդ կետում նշված վերոհիշյալ մարմինների իրավասության շրջանակներում նշել նաև ներկայացված ծանուցման հաշվառումը մերժելու իրավասությունը:
	5. Ընդունվել է մասնակի: Հաշվառումը մերժելու իրավասությունը սահմանված է նախագծի 19-րդ հոդվածով:
	5. Նախագծի 8-րդ հոդվածում «լիազորված նախարարությունները և գերատեսչությունները» բառերը փոխարինել «Հայաստանի Հանրապետության կառավարության կողմից լիազորված պետական կառավարման մարմինները» բառերով

	
	6.
Նախագծի 16-րդ հոդվածի 3-րդ մասով նախատեսվում է սահմանել, որ ծանուցում ներկայացրած անձանց հաշվառման գրանցամատյաններից ֆիզիկական և իրավաբանական անձանց այլ անձանց վերաբերյալ տեղեկատվության տրամադրման համար գանձվում է պետական տուրք:

Վերոգրյալի կապակցությամբ հայտնում ենք, որ անհարժեշտ է համապատասխան լրացում կատարել նաև «Պետական տուրքի մասին» ՀՀ օրենքում՝ հաշվի առնելով այն հանգամանքը, որ նշյալ տեղեկատվության տրամադրման համար պետական տուրք սահմանված չէ:
	6. Ընունվել է: 
	Այլ օրենքներում համապատասխան փոփոխությունները կիրականացվեն:

	
	7.
Նախագծի 19-րդ հոդվածում առաջարկում ենք նախատեսել, որ ծանուցում ներկայացրած անձանց հաշվառումը մերժվում է նաև այն դեպքերում, երբ՝

1)
ծանուցում ներկայացնողի կողմից ներկայացվում է ծանուցման հաշվառման համար կեղծ կամ խեղաթյուրված տեղեկատվություն,

2)
ծանուցում ներկայացնող ֆիզիական կամ իրավաբանական անձն օրենքի կամ իր կանոնադրության համաձայն, իրավունք չունի զբաղվել ծանուցվող գործունեության տեսակով,

3)
ծանուցման հաշվառումը հակասում է միջազգային անվտանգության ապահովման ուղղությամբ Հայաստանի Հանրապետության ստանձնած միջազգային պարտավորություններին,

4)
խախտվում են ծանուցման հաշվառման՝ օրենքով կամ ծանուցման ներկայացման կարգերով նախատեսված են այլ պահանջները:
	7. Չի ընդունվել: Ծանուցման գործընթացում լիազորված մարմնի կողմից թույլտվական մեխանիզմներ չեն կիրառվում, այլ ծանուցման ենթակա գործունեությամբ զբաղվել ցանկացող անձը այդ մասին հայտնում է լիազոր մարմնին, ինչի կապակցությամբ իրականացվում է հաշվառում: Հաշվառումը իարականցվում է ըստ ծանուցում ներկայացրած իրավաբանական անձի անվանման և պետական գրանցման համարի, անհատ ձեռնարկատիրոջ դեպքում՝ անհատ ձեռնարկատիրոջ անվան, ազգանվան և պետական հաշվառման համարի, իսկ ֆիզիկական անձի դեպքում՝ անվան, ազգանվան և անձնագրի սերիայի և համարի: Նշված տվյալների համապատասխանության դեպքում իրականացվում է հաշվառում: Այսինքն հաշվառման համար կեղծ կամ խեղաթյուրված տեղեկատվություն չի կարող ներկայացվել: Հաշվառող մարմնի կողմից չի ստուգվում նաև ծանուցում ներկայացնող ֆիզիական կամ իրավաբանական անձի կողմից տվյալ գործունեությամբ զբաղվելու իրավունքը: Օրենսդրության խախտմամն դեպքում դրա ռիսկերը կրում է ծանուցում ներկայացրած անձը:
	

	
	8.
Նախագծի 20-րդ հոդվածի համաձայն, գործունեության վայրի փոփոխության կամ այլ վայրում ևս ծանուցման ենթակա գործունեության իրականացման համար հաշվառված անձը պետք է ներկայացնի նոր ծանուցում, ինչի արդյունքում պետք է փոփոխություն կրի նրա հաշվառման մեջ առկա տեղեկատվությունը:

Վերոգրյալի կապակցությամբ գտնում ենք, որ պետական տուրքի վճարման (հաշվառման) օրվա տեսանկյունից ծանուցման առաջին հաշվառման օրը չպետք է փոփոխվի: Միաժամանակ, կարծում ենք, որ անհրաժեշտ է քննարկել նաև ծանուցում ներկայացրած իրավաբանական անձի վերակազմակերպման կամ նրա անվանման փոփոխման դեպքերը, ինչպես նաև գործունեության վայրի փոփոխության կամ այլ վայրում ևս ծանուցման ենթակա գործունեության իրականացման համար նոր ծանուցման ներկայացման դեպքում պետական տուրքի վճարման հարցը:
	8. Ընդունվել է ի գիտություն: 
	Նախագծով չի սահմանվում նոր ծանուցման դեպքում հաշվառման ամսաթվի փոփոխություն: Ծանուցում ներկայացրած իրավաբանական անձի վերակազմակերպման կամ նրա անվանման փոփոխման դեպքերը, ինչպես նաև գործունեության վայրի փոփոխության կամ այլ վայրում ևս ծանուցման ենթակա գործունեության իրականացման համար նոր ծանուցման ներկայացման դեպքում պետական տուրքի վճարման հարցերը կքննարկվեն համապատասխան օրենքը մշակելիս:

	
	9.
Առաջարկում ենք նախագծի 23-րդ հոդվածի 1-ին մասի 4-րդ կետում «լիցենզավորված» և «լիցենզավորման» բառերը փոխարինել «ծանուցված» և «ծանուցման» բառերով:
	9. Ընդունվել է: 
	Կատարվել են համապատասխան փոփոխություններ:

	
	10. Առաջարկում ենք վերախմբագրել նախագծի 23-րդ հոդվածի 7-րդ մասը՝ սահմանելով, որ տարեկան հերթական պետական տուրքը չվճարելու հիմքով ծանուցված գործունեությունը կասեցված է համարվում ոչ թե լիազոր մարմնի կողմից տարեկան պետական տուրքի գանձման օբյեկտ հանդիսացող գործունեությունների կատարման արդյունքում ծանուցում ներկայացրած անձանց հաշվառման ամսաթվից, այլ տարեկան հերթական պետական տուրքի վճարման ենթակա օրվանից:
	10. Ընդունվել է մասնակի: 
	Պետական տուրքի վճարման հետ կապված հարցերը կլուծվեն համապատասխան օրենքի նախագիծը մշակելիս:

	
	11.
Անհրաժեշտ է նախագծի 26-րդ հոդվածի 2-րդ մասի աղյուսակի ծանուցման ենթակա գործունեության տեսակը սյունակում 710210000 ծածկագիրը փոխարինել 7102 10 000 0 ծածկագրով, 710221000 ծածկագիրը՝ 7102 21 000 0 ծածկագրով, 710231000 ծածկագիրը՝ 7102 31 000 0 ծածկագրով:
	11. Ընդունվել է: 
	Կատարվել են համապատասխան փոփոխություններ:

	
	12.
Նախագծի 26-րդ հոդվածի 2-րդ մասի աղյուսակի 8-րդ կետի 5-րդ ենթակետի համաձայն, քարտեզագրության, գեոդեզիայի, չափագրման (հաշվառման) և հողաշինարարության գործունեությունը սահմանվում է ծանուցման ենթակա գործունեության տեսակ:

Վերոգրյալի կապակցությամբ հայտնում ենք, որ անհարժեշտ է համապատասխան լրացում կատարել նաև «Պետական տուրքի մասին» ՀՀ օրենքում՝ հաշվի առնելով այն հանգամանքը, որ նշյալ ծանուցման ենթակա գործունեության տեսակի համար պետական տուրք սահմանված չէ:
	12. Ընունվել է: 
	Այլ օրենքներում համապատասխան փոփոխությունները կիրականացվեն:

	
	13.
Նախագծի 26-րդ հոդվածի 2-րդ մասով սահմանված աղյուսակի 6-րդ կետի համաձայն, «ինտերնետ շահումով խաղերի կազմակերպում» գործունեությունը առաջարկվում է սահմանել որպես ծանուցման ենթակա գործունեության տեսակ: 

Վերոգրյալի կապակցությամբ, հայտնում ենք, որ Հայաստանի Հանրապետությունում խաղային բնագավառում գործող բոլոր հաստատությունների (խաղատների, շահումով խաղերի, ինտերնետ շահումով խաղերի և վիճակախաղերի կազմակերպիչներ) վրա տարածվում են ՖԱԹՖի 40+9 ստանդարտները և ՓԼ/ԱՖ դեմ պայքարի օրենսդրության պահանջները: ՖԱԹՖի 28-րդ հանձնարարականի համաձայն, խաղային բնագավառը (խաղատների, շահումով խաղերի, ինտերնետ շահումով խաղերի, վիճակախաղերի կազմակերպիչներ) պետք է ենթակա լինի համակողմանի կարգավորման և վերահսկողության ռեժիմին: Միաժամանակ, որպես հիմնական պահանջ սահմանվում է, որ տվյալ գործունեությունը պետք է համարվի լիցենզավորման ենթակա գործունեության տեսակ, որն ապահովում է նրանց նկատմամբ ՓԼ/ԱՖ դեմ պայքարի միջոցառումների, արդյունավետ վերահսկողության, իրավական և կարգավորման իրականացումը:

Արժույթի միջազգային հիմնադրամի կողմից 2012-2014 թվականներին իրականացված տեխնիկական օժանդակության ծրագրի շրջանակներում և «Հայաստանի Հանրապետության փողերի լվացման և ահաբեկչության ֆինանսավորման ռիսկերի ազգային գնահատման» հաշվետվությամբ վեր են հանվել Հայաստանի Հանրապետությունում խաղային բնագավառի հաստատությունների նկատմամբ վերահսկողության հետ կապված մի շարք հրատապ լուծում պահանջող խնդիրներ, որոնց համաձայն, հիմնական խնդիրը վերաբերում է ինտերնետ շահումով խաղերի կազմակերպիչների նկատմամբ վերահսկողության բացակայությանը:

Ներկայումս «Լիցենզավորման մասին» ՀՀ օրենքի համաձայն, «ինտերնետ շահումով խաղերի կազմակերպումը» համարվում է պարզ ընթացակարգով լիցենզավորման ենթակա գործունեության տեսակ, որը հնարավորություն չի տալիս հետագայում իրականացնել տեղերում ստուգումներ, այդ թվում՝ ՓԼ/ԱՖ դեմ պայքարի մասին օրենքի պահանջներին համապատասխանության մասով: Հաշվի առնելով այն հանգամանքը, որ ինտերնետ շահումով խաղերի կազմակերպմանն առնչվող գործուեությունն ինքնին բարձր ռիսկի չափանիշ է, ինչը պայմանավորված է նաև այն հանգամանքով, որ առանց առերես շփման իրականացվող ինտերնետ շահումով խաղերն առնչվում են ՓԼ/ԱՖի բարձր ռիսկերի հետ՝ անհրաժեշտ է դրանց կազմակեպիչների նկատմամբ կիրառել լիցենզավորման առավել խիստ պահանջներ և արդյունավետ վերահսկողություն:

Վերոգրյալով պայմանավորված՝ մշակվել և ՀՀ կառավարության քննարկմանն է ներկայացվել «Լիցենզավորման մասին» ՀՀ օրեքնում փոփոխություններ և լրացումներ կատարելու մասին» ՀՀ օրենքի նախագիծը, որի համաձայն, «ինտերնետ շահումով խաղերի կազմակերպումը» առաջարկվում է սահմանել որպես բարդ ընթացակարգով լիցենզավորման ենթակա գործունեության տեսակ:

Հաշվի առնելով վերոգրյալը` «ինտերնետ շահումով խաղերի կազմակերպումը» ծանուցման ենթակա գործունեության տեսակ սահմանելը համարում ենք ոչ նպատակահարմար:
	13. Ընդւնվել է: 
	Կատարվել են համապատասխան փոփոխություններ:

	
	14.
Նախագծի 28-րդ հոդվածի 4-րդ կետով նախատեսվում է «Գործունեության իրականացման ծանուցման մասին» ՀՀ օրենքի ուժի մեջ մտնելուց հետո 1 ամսյա ժամկետում նույն օրենքով սահմանված կարգով հաշվառել մինչև նույն օրենքն ուժի մեջ մտնելը «Լիցենզավորման մասին» ՀՀ օրենքին համապատասխան, լիցենզիա ստացած անձանց և հրապարակել լիազոր մարմնի պաշտոնական կայքում:

Վերոգրյալի կապակցությամբ, առաջարկում ենք նախագծով սահմանել դրույթ, որի համաձայն, ՀՀ ֆինանսների նախարարություն է ներկայացվում տեղեկատվություն, այն լիցենզիաների մասին, որոնց համար սահմանված  է տարեկան պետական տուրք:  
	14.Ընդունվել է:
	4. Նախագծի 28-րդ հոդվածի 4-րդ կետը շարադրվել է նոր խմբագրությամբ՝ հետևյալ բովանդակությամբ. «4. Լիազոր մարմինները պարտավոր են սույն օրենքն ուժի մեջ մտնելուց հետո 1 ամսյա ժամկետում սույն օրենքով սահմանված կարգով իրականացնել մինչև սույն օրենքի ուժի մեջ մտնելը «Լիցենզավորման մասին» Հայաստանաի Հանրապետության օրենքով սահմանված գործունեության լիցենզիա ստացած անձանց հաշվառում լիցենզիա ստանալու համար ներկայացված տեղեկատվությանը համապատասխան և հաշվառված անձանց վերաբերյալ սույն օրենքի 14-րդ հոդվածով սահմանված տեղեկատվությունը, ինչպես նաև հաշվառման ամսաթիվը, որը լիցենզիայի (ներդիրի) տրամադրման ամսաթիվն է, հրապարակել իր պաշտոնական կայքում և հրապարակելուց հետ մեկ ամսվա ընթացքում այդ տեղեկատվությունը տրամադրել պետական տուրքի հաշվարկման և գանձման կարգի պահպանման նկատմամբ վերահսկողությունն իրականացնող՝ Հայաստանի Հանրապեության կառավարության լիազորած մարմնին:»

	4. ՀՀ աշխատանքի և սոցիալական հարցերի նախարարություն

ԱԱ/1761-15,

2015-03-06
	Առարկություններ և առաջարկություններ չկան
	Ընդունվել է ի գիտություն:
	

	5. ՀՀ ոստիկանություն

24/603,

2015-03-09
	1. Ներկայացված նախագծով նախատեսվում է «Լիցենզավորման մասին» ՀՀ գործող օրենքով լիցենզավորման ենթակա գործունեության որոշ տեսակներ դուրս բերել լիցենզավորման ոլորտից և տեղափոխել ծանուցման ենթակա գործունեության ոլորտ, ինչի կապակցությամբ անհրաժեշտ է նախապատրաստել նաև «Լիցենզավորման մասին» ՀՀ օրենքում փոփոխություններ կատարելու մասին» ՀՀ օրենքի նախագիծ և այն ներկայացնել սույն օրենքի հետ համատեղ:
	1. Ընունվել է: 
	

	
	2. Նույն փաթեթում անհրաժեշտ է ներառել նաև ներկայացված օրենքի նախագծի պահանջները խախտելու համար պատասխանատվություն նախատեսող՝ համապատասխան օրենքում լրացում կամ փոփոխություն կատարելու մասին օրենքի նախագիծ:
	2. Ընունվել է: 
	Այլ օրենքներում համապատասխան փոփոխությունները կիրականացվեն:

	
	3. Առաջարկվում է վերախմբագրել նախագծի 21-րդ հոդվածի 5-րդ մասը՝ տարընկալումներից խուսափելու նպատակով:
	3. Ընդունվել է: 
	3. Նախագծի 21-րդ հոդվածի 5-րդ մասում «գործունեությունը ծանուցված գործունեության մասով» բառերը փոխարինվել է «ծանուցված գործունեության առանձին գործառույթներ կամ գործողություններ իրականացնելը (ծանուցված գործունեությունը մասով)» բառերով:

	
	4. Հաշվի առնելով նախագծով կարգավորման ենթակա նոր հարաբերությունների կարևորությունը, ինչպես նաև հիմք ընդունելով «Իրավական ակտերի մասին» ՀՀ օրենքի 36-րդ հոդվածի 2-րդ մասի պահանջը՝ առաջարկվում է լրամշակել օրենքի նախագիծը և հիմնավորումը՝ դրանք առավել հստակ և մատչելի դարձնելու նպատակով:
	4. Չի ընդունվել: Առաջարկը անորոշ է:
	

	6. ՀՀ արդարադատության նախարարության պետական փորձագիական եզրակացություն

035/6810-15,

2015-03-06
	1. Նախագիծը չի համապատասխանում Հայաստանի Հանրապետության Սահմանադրությանը: Այսպես՝ նախագծի 23-րդ հոդվածի 1-ին մասի 3-րդ կետում «օրենսդրությանը» բառն անհրաժեշտ է փոխարինել «օրենքով սահմանված կարգով» բառերով, քանի որ Հայաստանի Հանրապետության Սահմանադրության 83.5-րդ հոդվածի 3-րդ կետի պահանջների համաձայն՝ բացառապես Հայաստանի Հանրապետության օրենքներով են սահմանվում իրավաբանական անձանց, ձեռնարկատիրական գործունեությամբ զբաղվող ֆիզիկական անձանց գործունեության նկատմամբ հսկողություն ու վերահսկողություն (այդ թվում՝ ստուգում, ուսումնասիրություն, տեսչական ստուգում) իրականացնելու դեպքերը, պայմանները և կարգը:
	1. Ընդունվել է: 
	Կատարվել է համապատասխան փոփոխություն:

	
	2. Նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին: Այսպես՝ 

1/ նախագծի 9-րդ հոդվածի 2-րդ և 3-րդ մասերի դրույթները չեն համապատասխանում «Վարչարարության հիմունքների և վարչական վարույթի մասին» ՀՀ օրենքի 41-րդ հոդվածի պահանջներին, որոնց համաձայն` վարույթի մաuնակիցների ներկայացրած փաuտաթղթերում uխալներ, ջնջումներ, քերվածքներ, վրիպակներ հայտնաբերելու դեպքում վարչական մարմինը պարտավոր է այդ փաuտաթղթերը ներկայացնողների ուշադրությունը հրավիրել դրանց վրա` շտկելու նպատակով, ինչպեu նաև նրանց ներկայությամբ, ինքնուրույն ուղղել ներկայացված փաuտաթղթերում առկա ակնհայտ uխալները, վրիպակները,

2/ նախագծի 9-րդ հոդվածի 6-րդ մասը նախատեսում է դրույթներ, որոնց համաձայն՝ հաշվառված անձը պարտավոր է վերակազմակերպման կամ անվանման /անվան/ կամ գտնվելու վայրի /անհատ ձեռնարկատեր չհանդիսացող ֆիզիկական անձի դեպքում՝ անձնագրի/ փոփոխման մասին պատշաճ ձևով տեղեկացնել լիազոր մարմնին: Մինչդեռ նախագծում պարզ չէ, թե նախատեսված պահանջները չկատարելու դեպքում ինչ իրավական հետևանքներ կարող են առաջանալ նշված անձանց համար, քանի որ «Իրավական ակտերի մասին» ՀՀ օրենքի 45-րդ հոդվածի 3-րդ մասի համաձայն` նորմատիվ իրավական ակտերում չպետք է կիրառվեն նորմեր, որոնց կատարումն անհնար է կամ անընդունելի, կամ որոնց չկատարման համար իրավական հետևանքներ նախատեսված չեն:

Նույն դիտողությունը վերաբերում է նաև նախագծի 11-րդ հոդվածի 1-ին մասին:

3/ Նախագծի 10-րդ հոդվածի 1-ին մասում պարզ չէ, թե հաշվառված անձանց որ տվյալներն են ենթակա հրապարակման: Այդ առումով անհրաժեշտ է նկատի ունենալ, որ անձնական տվյալների փոխանցման հետ կապված հարաբերությունները նախատեսվում է կարգավորել ՀՀ կառավարության հավանությանն արժանացած և ՀՀ Ազգային ժողովի կողմից առաջին ընթերցմամբ ընդունված «Անձնական տվյալների պաշտպանության մասին» ՀՀ օրենքի նախագծով: Մասնավորապես` նշված օրենքի նախագծի 26-րդ հոդվածի համաձայն` առանց անձնական տվյալների սուբյեկտի համաձայնության մշակողը կարող է անձնական տվյալները փոխանցել երրորդ անձանց կամ տվյալներից օգտվելու հնարավորություն տրամադրել, եթե դա նախատեսված է օրենքով և ունի բավարար պաշտպանության մակարդակ: Առանց անձնական տվյալների սուբյեկտի համաձայնության հատուկ կատեգորիայի անձնական տվյալները կարող են փոխանցվել նաև տվյալների սուբյեկտի կյանքի, առողջության կամ ազատության պաշտպանության նպատակով: Տվյալ դեպքում օրենքը որպես երրորդ անձ դիտարկում է ցանկացած անձի, մարմին, հիմնարկ կամ կազմակերպություն, որը չի հանդիսանում տվյալների uուբյեկտ, անձնական տվյալների մշակող կամ լիազորված անձ և որի իրավունքները կամ օրինական շահերը շոշափվում կամ կարող են շոշափվել անձնական տվյալները մշակելու արդյունքում:

Ստացվում է, որ անձնական տվյալների փոխանցման համար անհրաժեշտ է 2 վավերապայմանների միաժամանակյա առկայությունը, այն է` փոխանցման օրենքով նախատեսված լինելը, ինչպես նաև բավարար պաշտպանության մակարդակը: 

Նույն դիտողությունը վերաբերում է նաև նախագծի 16-րդ հոդվածին:

4/ նախագծի 14-րդ հոդվածի 1-ին մասի 2-րդ կետի «բ.» պարբերությունում «հասցեն» բառն անհրաժեշտ է փոխարինել «վայրը» բառով՝ նկատի ունենալով «Բնակչության պետական ռեգիստրի մասին» ՀՀ օրենքի պահանջները:

Նույն դիտողությունը վերաբերում է նաև նախագծի 15-րդ հոդվածի 2-րդ մասի 2-րդ կետին:
	2.1. Չի ընդունվել: «Վարչարարության հիմունքների և վարչական վարույթի մասին» ՀՀ օրենքի 2-րդ հոդվածի 3-րդ մասը սահմանում է, որ առանձին տեսակի վարչական վարույթների առանձնահատկությունները սահմանվում են օրենքներով և Հայաստանի Հանրապետության միջազգային պայմանագրերով։ Բացի այդ ծանուցում ներկայացրած անձի հաշվառումն իրականացվում է ըստ իրավաբանական անձի անվանման և պետական գրանցման համարի, անհատ ձեռնարկատիրոջ դեպքում՝ անհատ ձեռնարկատիրոջ անվան, ազգանվան և պետական հաշվառման համարի, իսկ ֆիզիկական անձի դեպքում՝ անվան, ազգանվան և անձնագրի սերիայի և համարի: Եթե այդ տեղեկատվության մեջ առկա լինի սխալ, ջնջում, վրիպակ, քերծվածք, որի հետևանքով անհնար լինի անհատականացնել տվյալ սուբյեկտին, ապա համարվում է ծանուցում չներկայացրած և անձի ներկայացրած տվյալները հրապարակվում լիազոր մարմնի պաշտոնական կայքում ծանուցումը ներկայացնելուց հետո 5 աշխատանքային օրվա ընթացքում: Անձը տվյալ դեպքում կարող է ներկայացնել նոր ծանուցում:
2.2. Չի ընդունվել: Նախագծի 23-րդ հոդվածի 1-ին մասի 1-ին կետով սահմանված է, որ ծանուցում ներկայացրած անձի կողմից սույն օրենքով նախատեսված դեպքերում փոփոխությունների մասին լիազոր մարմնին ժամանակին չհայտնելու դեպքերում ծանուցված գործունեությունը կասեցվում է: Իսկ բնապահպանական, հիգիենիկ և սանիտարահամաճարակային անվտանգության, հակահրդեհային նորմերը և կանոնները չպահպանելու համար պատասխանատվություն նախատեսված է համապատասխան օրենքներով:

2.3. Չի ընդունվել: Նախագծի 110-րդ հոդվածի 1-ին մասը չի սահմանում հրապարաման ենթակա տվյալները: Դրանք սահմանված են նախագծի 9-րդ հոդվածի 2-րդ մասում:

2.4. Ընդունվել է: 
	Կատարվել է համապատասխան փոփոխություն:


	
	3. Նախագծում անհրաժեշտ բոլոր հարցերը կարգավորված չեն: Այսպես՝ 

1/ նախագծի 17-րդ հոդվածի համաձայն՝ ծանուցում ներկայացրած անձին հաշվառելու համար գանձվում է պետական տուրք՝ օրենքով սահմանված կարգով և չափով: Այդ առումով հայտնում ենք, որ անհրաժեշտ է համապատասխան փոփոխություններ և լրացումներ կատարել «Պետական տուրքի մասին» ՀՀ օրենքում, քանի որ նշված օրենքով ծանուցում ներկայացրած անձին հաշվառելու համար պետական տուրք սահմանված չէ.

2/ նախագծի 21-րդ հոդվածի 4-րդ մասի կապակցությամբ անհրաժեշտ է նկատի ունենալ, որ առանց ծանուցում ներկայացնելու ծանուցման ենթակա գործունեություն իրականացնելու համար որևէ իրավական ակտով պատասխանատվություն սահմանող դրույթներ նախատեսված չեն: 

Նույն դիտողությունը վերաբերում է նաև նախագծի 27-րդ հոդվածի 2-րդ մասին:

3/ նախագծի հետ ներկայացված հիմնավորման համաձայն՝ պարզ լիցենզիաներ տրամադրելիս լիազոր մարմինն ըստ էության կատարում է հաշվառման գործառույթ: Մինչդեռ նախագծի 26-րդ հոդվածի 2-րդ մասով նախատեսված աղյուսակի 3-րդ բաժնի 1-ին, 4-րդ բաժնի 1-ին և 3-րդ, 7-րդ բաժնի 1-ին, 2-րդ, 3-րդ, 4-րդ և 5-րդ, 8-րդ բաժնի 1-ին, 2-րդ, 3-րդ և 4-րդ կետերով նախատեսված են ծանուցման ենթակա գործունեության տեսակներ, որոնք «Լիցենզավորման մասին» ՀՀ օրենքի համաձայն հանդիսանում են բարդ, այլ ոչ թե

պարզ ընթացակարգով տրվող լիցենզավորման ենթակա գործունեության տեսակներ: Այդ առումով նախագծի հիշյալ դրույթները լրացուցիչ քննարկման կարիք ունեն, քանի որ չեն համապատասխանում հիմնավորմանը:

Հաշվի առնելով վերոգրյալը, անհրաժեշտ է նկատի ունենալ, որ ներկայացված օրենքի նախագծի և մի շարք ՀՀ օրենքների դրույթներ պետք է համապատասխանեցվեն միմյանց, և կարգավորման ենթակա հարաբերությունները համալիր ձևով կարգավորելու նպատակով պետք է մշակվեն նաև այլ օրենքներում փոփոխություններ կատարելուն վերաբերող նախագծեր, մասնավորապես՝ խոսքը վերաբերում է «Լիցենզավորման մասին» ՀՀ օրենքում, ինչպես նաև «Պետական տուրքի մասին» ՀՀ օրենքում փոփոխություններ և լրացումներ կատարելու մասին նախագծերին: Հիշյալ առաջարկությունը բխում է «Իրավական ակտերի մասին» ՀՀ օրենքի պահանջներից:
	3.1. Ընունվել է: 

3.2. Ընդունվել է: 

3.3.Ընդունվել է մասնակի: 
	Այլ օրենքներում համապատասխան փոփոխությունները կիրականացվեն:

«Հարկերի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծը ներկայացվել է ՀՀ Ազգային ժողով:
3.3. Այլ օրենքներում համապատասխան փոփոխությունները կիրականացվեն: Նախագծի հիմնավորման մեջ ավելացվել է նաև բարդ լիցենզիաների վերաբերյալ դրույթ:



	
	4. Նախագծում առկա են հստակեցման, պարզաբանման և խմբագրման կարիք ունեցող դրույթներ: Այսպես՝ 

1/ նախագծի 9-րդ հոդվածի 1-ին մասի ձևակերպումից պարզ չէ, թե ինչն է հրապարակվելու լիազոր մարմնի պաշտոնական կայքում, քանի որ ըստ հիշյալ մասի՝ ծանուցում ներկայացրած անձինք հաշվառվում են լիազոր մարմնի կողմից և հրապարակվում լիազոր մարմնի պաշտոնական կայքում:

Նույն դիտողությունը վերաբերում է նաև նախագծի 28-րդ հոդվածի 4-րդ մասին,

2/ նախագծի 9-րդ հոդվածի 5-րդ մասում պարզ չէ, թե նոր ծանուցումն ինչ ժամկետում և ինչ հիմունքներով է ներկայացվելու:

Նույն դիտողությունը վերաբերում է նաև նախագծի 24-րդ հոդվածի 5-րդ մասին:
	4.1. Ընդունվել է:

4.2.Չի ընդունվել: Նոր ծանուցումը կարող է ներկայացվել ցանկցած ժամանակ և օրենքով սահմանված կարգով:


	4.1. Նախագծի 9-րդ հոդվածի 1-ին մասում «հրապարակվում է» բառերից առաջ լրացվել է «ծանուցման մեջ նեկայացված տեղեկատվությունը» բառերը, իսկ 28-րդ հոդվածի 4-րդ մասում « հրապարակել» բառից առաջ լրացվել է « հաշվառված անձանց վերաբերյալ սույն օրենքի 14-րդ հոդվածով սահմանված տեղեկատվությունը» բառերը:

	
	5. Օրենսդրական տեխնիկայի կանոնները մասամբ պահպանված չեն: Այսպես՝

1/ նախագծի 1-ին հոդվածի կապակցությամբ հայտնում ենք, որ «Իրավական ակտերի մասին» Հայաստանի Հանրապետության օրենքի 9-րդ հոդվածի 1-ին մասի համաձայն` օրենքը կարգավորում է առավել կարևոր, բնորոշ և կայուն հաuարակական հարաբերություններ, այլ ոչ թե սահմանում։ Այդ առումով, նախագծի վերոնշյալ հոդվածում «սահմանում է» բառերն անհրաժեշտ է փոխարինել «կարգավորում է» բառերով,

2/ նախագծի տեքստում անհրաժեշտ է հստակեցնել տերմինների գործածությունը, մասնավորապես՝ նախագծի վերնագրում գործածվում են «ծանուցման մասին» բառերը, իսկ նախագծի 2-րդ հոդվածի վերնագրում նշված բառերը նախատեսված են հոգնակի: Հետևապես, նախագծի տեքստում տերմինների միասնականություն ապահովելու նպատակով նշված բառերն անհրաժեշտ է խմբագրել և համապատասխանեցնել միմյանց,

3/ նախագծի 10-րդ հոդվածի վերնագրում և տեքստում «ծանուցում ձևեր» բառերն անհրաժեշտ է փոխարինել «ծանուցման ձևեր» բառերով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների,

4/ նախագծի 10-րդ հոդվածի 1-ին մասում անհրաժեշտ է հստակ նշել, թե որ մարմնի կողմից են սահմանվելու հաշվառման գրանցամատյանի ձևերը և հաշվառված անձանց տվյալների հրապարակման կարգերը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի 5-րդ մասի պահանջները, որոնց համաձայն` նորմատիվ իրավական ակտի ոճն իմպերատիվ-հրամայական ու պաշտոնական է: Գտնում ենք, որ հիշյալ դրույթները պետք է կարգավորվեն ՀՀ կառավարության որոշմամբ:

Նույն դիտողությունը վերաբերում է նաև նախագծի 13-րդ հոդվածի 1-ին մասին,

5/ նախագծի 4-րդ գլխի վերնագրի կապակցությամբ հայտնում ենք, որ ծանուցում ներկայացրած անձանց հաշվառման վերաբերյալ դրույթները նախատեսված են նախագծի 2-րդ գլխում: Հետևապես, 4-րդ գլխի վերնագիրն անհրաժեշտ է խմբագրել՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, 

6/ նախագծի 22-րդ հոդվածի 1-ին մասի դրույթներն արդեն իսկ կարգավորված են նախագծի 21-րդ հոդվածով: Այդ առումով նախագծի նշված հոդվածն անհրաժեշտ է խմբագրել և վերացնել առկա կրկնությունը՝ համաձայն «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջների,

7/ նախագծի 28-րդ հոդվածի 1-ին մասում «2-րդ մասի 8-րդ կետի 5-րդ ենթակետով սահմանված «Քարտեզագրության, գեոդեզիայի, չափագրման /հաշվառման/ և հողաշինարարության գործունեության» մասի» բառերն անհրաժեշտ է փոխարինել «2-րդ մասի աղյուսակի 8-րդ բաժնի 5-րդ կետի» բառերով, իսկ «2-րդ մասի 8-րդ կետի 5-րդ ենթակետով սահմանված «Քարտեզագրության, գեոդեզիայի, չափագրման /հաշվառման/ և հողաշինարարության գործունեության» մասով սույն օրենքն» բառերը փոխարինել «2-րդ մասի աղյուսակի 8-րդ բաժնի 5-րդ կետն» բառերով՝ նկատի ունենալով «Իրավական ակտերի մասին» ՀՀ օրենքի 36-րդ և 41-րդ հոդվածների պահանջները:
	5.1. Ընդունվել է: 

5.2.Ընդունվել է: 

5.3. Ընդունվել է: 

5.4.Ընդունվել է: 
5.5.Ընդունվել է: 

5.6. Չի ընդունվել: Նախագծի 21-րդ հոդվածով սահմանվում է գործունեության կասեցման մասին որոշման (հրամանի) բովանդակությանը վերաբերող դրույթ, իսկ 22-րդ հոդվածով սահմանվում է ծանուցված գործունեության կասեցման կարգը:

5.7.Ընդունվել է: 
	5.1.Կատարվել է համապատասխան փոփոխություն:
5.2.Կատարվել են համապատասխան փոփոխություն:
5.3.Կատարվել են համապատասխան փոփոխություն:
5.4. Հոդվածը շարադրվել  է նոր խմբագրությամբ:

5.5. Նախագծի 4-րդ գլխի վերնագիր շարադրվել է նոր խմբագրությամբ, հետևյալ բովանդակությամբ՝ «ԾԱՆՈՒՑՄԱՆ ՎԱՎԵՐԱՊԱՅՄԱՆՆԵՐ, ԾԱՆՈՒՑՎԱԾ ԳՈՐԾՈՒՆԵՈՒԹՅԱՆ ԿԱՍԵՑՈՒՄԸ ԵՎ ԴԱԴԱՐԵՑՈՒՄԸ»:

5.7. Կատարվել են համապատասխան փոփոխություններ:

	
	6. Նախագիծն անհրաժեշտ է համաձայնեցնել ՀՀ ֆինանսների նախարարության, ՀՀ առողջապահության նախարարության, ՀՀ գյուղատնտեսության նախարարության, ՀՀ էկոնոմիկայի նախարարության, ՀՀ աշխատանքի և սոցիալական հարցերի նախարարության, ՀՀ տրանսպորտի և կապի նախարարության, ՀՀ քաղաքաշինության նախարարության, ՀՀ բնապահպանության նախարարության և ՀՀ կառավարությանն առընթեր ոստիկանության հետ:
	6. Ընդունվել է: 
	Նախագիծը համապատասխանեցվել է ՀՀ ֆինանսների նախարարության, ՀՀ առողջապահության նախարարության, ՀՀ գյուղատնտեսության նախարարության, ՀՀ էկոնոմիկայի նախարարության, ՀՀ աշխատանքի և սոցիալական հարցերի նախարարության, ՀՀ տրանսպորտի և կապի նախարարության, ՀՀ քաղաքաշինության նախարարության, ՀՀ բնապահպանության նախարարության և ՀՀ կառավարությանն առընթեր ոստիկանության հետ:

	7. ՀՀ տրանսպորտի և կապի նախարարություն

036/7242-15,

2015-03-11


	1. Առաջարկում եմ  <<Գործունեության իրականացման ծանուցման  մասին>>  ՀՀ օրենքի նախագծից հանել 26-րդ հոդվածի երկրորդ մասի ծանուցման ենթակա գործունեության տեսակների աղյուսակի <<Սուրհանդակային կապի բնագավառ>> բաժինը և          28-րդ հոդվածի երրորդ մասը, հաշվի առնելով, որ  սուրհանդակային կապի ծառայությունը լինելով  որպես փոստային կապի գործունեության տեսակ, կարգավորվում է <<Փոստային կապի մասին>>  ՀՀ օրենքով:
	1. Ընդունվել է: 
	Կատարվել են համապատասխան փոփոխություններ:

	8. ՀՀ քաղաքաշինության նախարարություն

027/7279-15,

2015-03-11
	1.
Նախագծի 9-րդ հոդվածի 1-ին մասում նշված 5 աշխատանքային օրվա ժամկետը հնարավորություն չի տալիս ուսումնասիրելու ծանուցվող տնտեսվարող սուբյեկտի մասնագիտական ունակությունները:
	1. Չի ընդունվել: Գործունեության իրականացման ծանուցման դեպքում անհրաժեշտություն չկա ուսումնասիրելու ծանուցվող տնտեսվարող սուբյեկտի մասնագիտական ունակությունները: Եթե նման պահանջներ սահմանված են ոլորտը կարգավորող համապատսախան օրենքներով, ապա դրանց պահպանման նկատմամբ հսկողություն իրականացվելու է գործունեության իրականացման ընթացքում:
	

	
	2.
Օրենքի նախագիծը չի սահմանում վերահսկողության, բնագավառի կարգավորման մեխանիզմներ, որոնք անհրաժեշտ են անվտանգ քաղաքաշինական միջավայր ստեղծելու համար:
	2. Չի ընդունվել: Օրենքի նախագիծը հստակ կարգավորում է գործունեության իրականացման ծանուցման հետ կապված հարաբերությունները:
	

	9. ՀՀ էկոնոիմկայի նախարարություն

033/7884-15,

2015-03-16
	1. Հիմք ընդունելով Քիմբերլի Գործընթացի համաձայնագրի 4-րդ գլուխի (f) կետով հաստատված հավելված 2-ի 13-ից 16-րդ կետերը` առաջարկում եմ Նախագծի 26-րդ հոդվածի 2-րդ մասով սահմանված ծանուցման ենթակա գործունեության տեսակների ցանկից հանել «Արտաքին տնտեսական գործունեության ապրանքային անվանացանկ (ԱՏԳ ԱԱ) դասակարգչի 710210000, 710221000, 710231000 ծածկագրերին դասվող բնական` մշակված կամ չմշակված, բայց չշրջանակված կամ չամրացված ալմաստների առուվաճառք, ներմուծում, արտահանում, փոխադրում» առևտրի բնագավառին դասվող գործունեության տեսակը:
	1. Ընդունվել է: 
	Կատարվել են համապատասխան փոփոխություններ:

	
	2.Նախագծի ընդունման առնչությամբ անհրաժեշտ է փոփոխություն կատարել նաև «Լիցենզավորման մասին» և «Պետական տուրքի մասին» Հայաստանի Հանրապետության օրենքներում:
	2. Ընունվել է: 


	

	10. ՀՀ գյուղատնտեսության նախարարություն

ԱԿ/ՀՕ-2/1325-15,

2015-03-09
	1. Օրենքում կրկնություններից խուսափելու նկատառումներով նպատակահարմար է Նախագծի 1-ին հոդվածում «Սույն» բառը փոխարինել օրենքի անվանմամբ, իսկ «օրենքը» բառից հետո ավելացնել «(այսուհետ` Օրենք)» բառերը: Առաջարկն ընդունվելու դեպքում անհրաժեշտ է խմբագրել Նախագիծը` «սույն օրենք» բառերը փոխարինելով «Օրենք» բառով:
	1. Չի ընդունվել: Նախագծում «օրենք» բառն օգատգործվում է այլ օրենքների վրա հղում կատարելու նպատակով:
	

	
	2. Անհրաժեշտ է հստակեցնել 3-րդ հոդվածի 1-ին մասի 1-ին կետում օգտագործված «լիազոր մարմին» արտահայտությունը` նշելով թե որ մարմնի մասին է խոսքը, որից հետո «լիազոր մարմին» բառերը փոխարինել «(այսուհետ` լիազոր մարմին)» բառերով:
	2. Ընդունվել է:
	2. Նախագծի 3-րդ հոդվածի 1-ին մասի 1-ին կետում «լիազոր մարմնին» բառերից առաջ լրացվել է « ծանուցում ներկայացրած անձանց հաշվառող մարմնին» բառերը:

	
	3. Նկատի ունենալով, որ ծանուցման ենթակա գործունեության տեսակները սահմանվում են միևնույն օրենքով` առաջարկվում է Նախագծի 3-րդ հոդվածի 1-ին մասի 2-րդ կետում «ծանուցման ենթակա գործունեության տեսակ`» բառերից հետո ավելացնել «Օրենքով նախատեսված ցանկում ընդգրկված» բառերը:
	3. Չի ընդունվել: Նախագծի 26-րդ հոդվածով սահմանված ցանկը օրենքի բաղցկացուցիչ մասն է, որի 1-ին մասը սահմանում է, որ գործունեությունը համարվում է ծանուցման ենթակա, եթե այն ընդգրկված է սույն հոդվածի աղյուսակում:
	

	
	4. Լրացուցիչ պարզաբանման և հստակեցման կարիք ունի Նախագծի 3-րդ հոդվածի 1-ին մասի 3-րդ կետը` նկատի ունենալով Նախագծի 7-րդ հոդվածի 1-ին մասը:
	4. Չի ընդունել: Դիտողությունը հստակ չէ:
	

	
	5. Խմբագրման կարիք ունի Նախագծի 3-րդ հոդվածի 1-ին մասի 4-րդ կետը, քանի որ հաշվառման մերժման գործընթացը չի համապատասխանում տվյալ կետով բացահայտվող հասկացության իմաստին:
	5. Ընդունվել է: 
	5. Նախագծի 3-րդ հոդվածի 1-ին մասի 4-րդ կետից հանվել է «, հաշվառման մերժման» բառերը:

	
	6. Անհրաժեշտ է հստակեցնել, թե  արդյոք  Նախագծի 3-րդ հոդվածի 1-ին մասի 5-րդ կետում նշված մարմինները նույնական են Նախագծի 3-րդ հոդվածի 1-ին մասի 1-ին կետում նշված լիազորված մարմինների հետ, թե` ոչ:
	6. Ընդունվել է: 
	Տե՛ս 2-րդ դիտողությունը:

	
	7. Առաջարկվում է Նախագծի 4-րդ հոդվածում կատարել համապատասխան փոփոխություն` հաշվի առնելով այն հանգամանքը, որ Նախագծով ծանուցման հաշվառման գործընթաց նախատեսված չէ:
	7. Ընդունվել է: 
	Նախագծում կատարվել են համապատասխան փոփոխություններ:

	
	8. Նախագծի 5-րդ հոդվածի 1-ին մասի 2-րդ կետի կապակցությամբ անհրաժեշտ է նկատի ունենալ, որ սպառողների իրավունքների պաշտպանությունն իրականացվում է «Սպառողների իրավունքների պաշտպանության մասին» Հայաստանի Հանրապետության օրենքով:
	8. Ընդունել է ի գիտություն: 
	«Սպառողների իրավունքների պաշտպանության մասին» Հայաստանի Հանրապետության օրենքի 2-րդ հոդվածի 1-ին մասը սահմանում է. «Սպառողների իրավունքների պաշտպանության հետ կապված հարաբերությունները կարգավորվում են Հայաստանի Հանրապետության Սահմանադրությամբ, Հայաստանի Հանրապետության քաղաքացիական օրենսգրքով, սույն օրենքով և այլ իրավական ակտերով:»:

	
	9. Անհրաժեշտ է հստակեցնել Նախագծի 6-րդ հոդվածի 1-ին մասում նշված «գործունեության տեսակ» և «գործունեության ոլորտ» արտահայտություններն արդյոք նույնական են, թե` ոչ, նկատի ունենալով, որ Նախագծի 3-րդ հոդվածում բացահայտված է միայն «գործունեության տեսակ» արտահայտության իմաստը:
	9. Ընդունվել է: 
	9. Նախագծի 6-րդ հոդվածի 1-ին մասում «ոլորտներ» բառից առաջ լրացվել է «տեսակ» բառը:

	
	10. Առաջարկվում է Նախագծի 7-րդ հոդվածի 1-ին և 5-րդ կետերը շարադրել մեկ կետով:
	10. Չի ընդունվել: Պետական կամ տեղական ինքնակառավարման մարմին չհանդիսացող պետական կամ համայնքի հիմնարկների իրավունքը զբաղվել ծանուցման ենթակա գործունեությամբ՝ հաշվի առնելով դրանց առանձնահատկությունը, նպատակահարմար է սահմանել առանձին կետով:
	

	
	11. Նկատի ունենալով,  որ Նախագծի 7-րդ հոդվածի 2-րդ մասից,  ինչպես նաև 14-րդ հոդվածի 1-ին մասի 2-րդ կետից պարզ է դառնում, որ ֆիզիկական անձինք Օրենքով նախատեսված ծանուցման ենթակա գործունեության տեսակներով զբաղվելու իրավունք ունեն միայն անհատ ձեռնարկատիրոջ կարգավիճակում, անհրաժեշտ է խմբագրել Նախագիծը՝ «ֆիզիկական անձ» արտահայտության փոխարեն օգտագործելով «որպես անհատ ձեռնարկատեր գրանցված ֆիզիկական անձ» արտահայտությունը:
	11. Ընունվել է մասնակի: Ֆիզիկական անձինք օրենքներով նախատեսված դեպքերում ծանուցման ենթակա գործունեության տեսակներով զբաղվելու իրավունք ունեն նաև առանց անհատ ձեռնարկատեր հաշվառվելու:
	11. Նախագծի 14-րդ հոդվածի 1-ին մասի 2-րդ կետի «ա» ենթակետում «անահատ ձեռնարկատիրոջ» բառերից հետո լրացվել է «(անհատ ձեռնարկատեր չհանդիսացող ֆիզիկական անձի)» բառերը:

	
	12. Առաջարկվում է Նախագծի 7-րդ հոդվածի 3-րդ և 4-րդ մասերը շարադրել մեկ կետով:
	12. Ընդունվել է: 
	Նախագծում կատարվել է համապատասխան փոփոխություն:

	
	13. Անհրաժեշտ է հստակեցնել Նախագծի 8-րդ հոդվածի 1-ին կետը` նկատի ունե-նալով այն հանգամանքը, որ պարզ չէ, թե արդյոք այդ կետում նշված մարմինները նույնական են Նախագծի 3-րդ հոդվածի 1-ին մասի 1-ին կետում նշված լիազոր մարմինների հետ, թե` ոչ:
	13. Ընդունվել է: Տե՛ս 2-րդ դիտողությունը:
	

	
	14. Առաջարկվում է Նախագծի 8-րդ հոդվածի 2-րդ մասը հանել Նախագծից` հաշվի առնելով այն հանգամանքը, որ ծանուցում ներկայացրած անձանց գործունեության կասեցման գործընթացն, ըստ էության, վերահսկողական գործառույթ է, որը կարգավորված է համապատասխան օրենքներով, օրինակ` «Սննդամթերքի անվտանգության պետական վերահսկողության մասին» Հայաստանի Հանրապետության օրենքով:
	14. Չի ընդունվել: Նախագծի 8-րդ հոդվածի 2-րդ մասը սահնում է այն մարմինների շրջանակը, որոնք իրավասու են քննելու գործունեությունը կասեցնելու կամ դադարեցնելու հետ կապված հարցերը:
	

	
	15. Խմբագրման կարիք ունի Նախագծի 9-րդ հոդվածի 2-րդ մասը` հաշվի առնելով Նախագծի 7-րդ հոդվածի 2-րդ մասով սահմանված դրույթը:
	15. Չի ընդունվել: Տե՛ս 11-րդ դիտողությունը:
	

	
	16. Գտնում ենք, որ Նախագծի 16-րդ հոդվածի 3-րդ մասում, 17-րդ, 18-րդ և 19-րդ հոդվածներում պետական տուրքի վերաբերյալ դրույթները պետք է շարադրել` հղում կատարելով «Պետական տուրքի մասին» Հայաստանի Հանրապետության օրենքին:
	16. Չի ընդունվել: Յուրաքանաչյուր գործողության կատարման ահամար գանձվում է առանձին պետական տուրք, որը սահմանվում է Պետական տուրքի մասին» Հայաստանի Հանրապետության օրենքով:
	

	
	17. Նախագծի 21-ից 25-րդ հոդվածներն անհրաժեշտ է խմբագրել` հաշվի առնելով Նախագծի 1-ին հոդվածը, ինչպես նաև նկատի ունենալով «Վարչարարության հիմունքների և վարչական վարույթի մասին» և «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքների դրույթները:
	17. Չի ընդունվել: Հիշյալ օրենքների և նախագծի մեջ հակասություն չկա:
	

	
	18․ Նախագծի 23-րդ հոդվածի՝ 1-ին մասի 4-րդ կետն հստակեցնել, քանի որ օրենքը վերաբերվում է գործունեության ծանուցմանը, այլ ոչ թե լիցենզավորմանը, իսկ  նույն հոդվածի  2-րդ մասի  6-րդ կետը խմբագրել, հաշվի առնելով, որ 24-րդ հոդվածի 3-րդ մասով սահմանվում է, որ լիազոր մարմինն իրավունք ունի կասեցնելու ծանուցված գործունեությունը մինչև դիմում ներկայացնելը։
	18. Ընունվել է: 
	Կատարվել է համապատասխան փոփոխություն:

	
	19. Միաժամանակ հաշվի առնելով, որ Նախագծով նախատեսված ծանուցումը տնտեսվարողին համպատասխան գործունեությամբ զբաղվելու իրավունք է տալու, նպատակահարմար ենք համարում նախագծով նախատեսել լիազոր մարմնի կողմից ծանուցումն ընդունելու մասին որոշման կայացման և դիմողին որոշման տրամադրման պարտավորություն:
	19. Չի ընդունվել: Ծանուցում ներկայացրաձ անձանց հաշվառումը այն գործողություն է, որը պետք է կատարեն ծանուցում ներկայացրած անձանց հաշվառող մարմինները:
	


